
Кэнжэ къуажэм дэт 
«Вым пел» спорт ком-
плексым «PWL Нальчик 74» 
фIэщыгъэр зэрихьэу ма-
хуитIкIэ щекIуэкIащ бэ-
накIуэхэм я профессио-
нальнэ лигэм хэтхэм я ду-
нейпсо зэхьэзэхуэ. Хэ-
гъэрейхэм нэмыщI, абы 
кърихьэлIащ США-м, Тыр-
кум, Румынием, Венгрием, 
Египетым, Къыргъызста-
ным, Таджикистаным, 
Азер байджаным, Къэзахъ-
станым, Узбекистаным я 
спортсменхэр.

ЗЭХЬЭЗЭХУЭР хуэунэтIа-
уэ щытащ килограмм 74-рэ 
зи хьэлъагъхэм я деж бэ-
накIуэхэм я профессиональ-
нэ лигэм и бгырыпхыр зе-
зыхьэ, Олимп джэгухэм я 
чемпион Сидаков Заурбэч 
ар къыIэщIахын щхьэкIэ, 
абы хуэзэнур зэхэгъэкIыным 
икIи апхуэдэ щIыхьым щIэ-
бэнащ спортсмен 16.

Зэхьэзэхуэм и етIуанэ 
 махуэм Спортакадемием 
щы Iащ Къэбэрдей-Балъ-
къэ рым и Iэтащхьэ КIуэкIуэ 
Казбек. Ар яхуэзащ икIи 
пса лъэ гуапэхэмкIэ захуи-
гъэзащ къызэгъэпэща кIуэ-
хэмрэ спортсменхэмрэ.

«ФIыщIэ ин яхузощI зэ-
хьэзэхуэр къызэзыгъэпэща-
хэм икIи щхьэхуэу и гугъу 
сщIынут УФ-м Спорт бэ-
нэкIэмкIэ и федерацэм и 
президент Мамиашвили 
Михаил, щIыналъэм спор-
тым зыщегъэужьыным и 
нэIэ зэрытригъэтым, зэры-
защIигъакъуэм щхьэкIэ.

ХьэщIагъэкIэ сыт щыгъуи 
фIы Къэбэрдей-Балъкъэр 
щIыналъэм гуапэу къыщез-
гъэблэгъащ къытхуэкIуа-
хэмрэ зэхьэзэхуэм хэтыну-
хэмрэ.

Кремлым
и уардэунэм

АДЫГЕЙ. Иджырей гъуазджэм 
зегъэужьынымкIэ «Шпаргалка» 
муниципальнэ центрым и уэрэд-
жы IакIуэхэр хэхуащ «ЩIым и макъ 
нэхъыфI» дунейпсо сабий зэпеуэм, 
- къитащ Мейкъуапэ ЩэнхабзэмкIэ 
и управленэм. 

IУЭХУР щекIуэкIащ  Кремлым и 
уардэунэм. НэхъыфIхэр къыщыха-
хым хэтащ Урысеймрэ гъу нэгъу 
къэралхэмрэ я артист ныбжьыщIэу 
800-м щIигъу. Ар махуи 8-кIэ 
екIуэкIри, нэхъ лъэщу 20-р гранд-
финалым хэхуащ. 

- Ди республикэм щыщ ныбжьы-
щIэхэм я зэфIэкIыр, я артистыгъэр 
Iэтауэ Москва зэрыщагъэлъэ гъуам 
гушхуэ ныгъэ къытхелъхьэ, - къыщы-
хагъэщащ управленэм. 

Урысей Федерацэм и Къэрал Сове-
тым и комиссэм видео зэпыщIэны-
гъэкIэ «Экономикэмрэ финансхэмрэ» 
унэ тIы ныгъэмкIэ конференц иригъэ-
кIуэкIащ. Абы и лэжьыгъэм хэтащ 
 КъБР-м и Iэтащхьэ КIуэкIуэ Казбек. 

ЗЭIУЩIЭМ щытепсэлъыхьащ щIына-
лъэ бюджетыр зэрагъэзащIэм. Къы зэ-
рагъэ лъагъуэмкIэ, 2026 гъэм Къэбэрдей-
Балъкъэр Республикэм и бюджетыр сом 
мелард 72,7-рэ мэхъу. Мэкъуауэгъуэм 
1-м ирихьэлIэу абы щыщу сом мелард 
29,4-рэ (процент 40,5-р) къагъэсэбэпащ, 
ар нэ гъабэ и апхуэдэ лъэхъэнэм еплъыт-

мэ, проценти 109,05-кIэ ягъэзэщIащ. 
Республикэ бюджетым налогымрэ 

 нэ гъуэщI Iуэхугъуэхэмрэ къапэкIуэ и хэ-
хъуэр сом мелард 1,2-кIэ нэхъыбэ хъуащ. 

Нэ гъабэ и апхуэдэ лъэхъэнэм еплъыт-
мэ, проценти 113-рэ мэхъу республикэ 
бюджетыр къызэрагъэ сэ бэпыр къэзы-
гъэлъагъуэ пщалъэр. Нэхъыщхьэу а 
мылъкур зытекIуэдар япэ игъэщыпхъэ, 
социальнэ мыхьэнэ зиIэ Iуэхухэрщ, пса-
лъэм папщIэ улахуэм, социальнэ ахъ-
шэхэм,  хущхъуэкIэ, ерыскъыкIэ къы зэ-
гъэпэ щыным, фIэкIыпIэншэ медицинэ 
стра хованэм, коммунальнэ Iуэхутхьэ-
бзэхэм.

ЩIыналъэ бюджетыр зэрагъэзащIэр

ЗэкIуий Анзор псоми ятокIуэ

Республикэм и бэнакIуэ 
ныбжьыщIэхэм я Iэзагъым 
хагъэхъунымкIэ, абыхэм 
 заужьынымкIэ IэмалыфI 
ды дэщ мыпхуэдэ зэхьэ-
зэхуэм хэт бэнакIуэхэм 
якIэлъыплъыныр, абыхэм я 
опытыр зрагъэщIэныр, ап-
хуэдэуи бэнэкIэмкIэ спорт 
еджапIэм дежкIэ мыхьэнэ-
шхуэ зиIэщ - абы адэкIи зи-
ужьынымкIэ шэсыпIэфIщ», 
- жиIащ КIуэкIуэ Казбек, 
зэхуэсым кърихьэлIахэм за-
щыхуигъазэм.

Къэбэрдей-Балъкъэрым  
и унафэщIыр хьэщIэхэм 
ехъуэ хъуащ ди республикэм 
зэрыщыIа зэманыр гукъи-
нэж ящыхъуну, нэхъыщ-
хьэжращи - зэIущIэ дахэхэр 
къагъэлъэгъуэну, пэжу икIи 
ерыщу зэпэщIэтыну, нэхъ 
лъэщ дыдэри абы щытекIуэ-
ну.

Зэпеуэхэм щIадзэн ипэ 

къихуэу журналистхэм яIу-
щIащ къызэгъэпэщакIуэ-
хэм рэ спортсменхэмрэ. Абы 
къыщыпсэлъащ УФ-м 
Спорт бэнэкIэмкIэ и феде-
рацэм и менеджер нэхъыщ-
хьэ, бэнакIуэхэм я профес-
сиональнэ лигэм и уна-
фэщI-гъэзэщIакIуэ Федо-
ров Юрий.

«Си гуапэщ профессио-
нальнэ лигэм и зэхьэзэхуэ 
Къэбэрдей-Балъкъэрым зэ-
рыщедгъэкIуэкIыр, ар щы-
зэхэтыну «Вымпел» спорт 
комплексыр сыт и лъэны-
къуэкIи зэрызэпэщыр. Ды-
хуейщ алыдж-урым бэнэ-
кIэм и дахагъхэр спортым 
дихьэххэм едгъэлъагъуну. 
Утыкум къитшэнущ Къэбэр-
дей-Балъкъэрым щыщ бэ-
накIуэхэу а спорт лIэужьы-
гъуэмкIэ къэралым щыпа-
шэхэм яхэтхэри», - жиIащ 
Федоровым. 

Къэбэрдей-Балъкъэрым 
ще кIуэкIыну зэIущIэм и мы-
хьэнэр къыхигъэщу къэп-
сэлъащ Олимп джэгухэм я 
чемпион, КъБР-м и Парла-
ментым и УнафэщIым и 
 къуэдзэ Къардэн Мурат.

«ФIыщIэ ин яхузощI 
зэхьэзэхуэм кърихьэлIа хьэ-
щIэхэм, псом хуэмыдэу, 
щIыпIэ жыжьэ къикIахэм, 
США-м и командэри яхэту. 
Абы къегъэлъагъуэ спор-
тыр зэрыгъунапкъэншэр, 
цIыху хэр зэрызэпищIэр, 
зэныбжьэгъугъэр зэригъэ-
быдэр. 

Профессиональнэ лигэм 
и япэ зэхьэзэхуэхэр Каспий 
тенджызым и Iуфэм, Да-
гъыстэным, иужькIэ Осетие 
Ищхъэрэ - Аланием щекIуэ-
кIащ, иджы ар Къэбэр-
дей-Балъкъэрым къэсащ. 
Республикэм и цIыхухэри 
спорт зэгухьэныгъэхэри абы 

Ди республикэм мы махуэхэм щауб-
лащ дзэ-хэкупсэ зыгъэсэныгъэхэр. Ма-
хуитхукIэ екIуэкIыну зэхыхьэхэм хэты-
нущ ныбжьыщIэ минитхум щIигъу. 

НАЛШЫКРЭ Тэрч районымрэ Iуэхум 
щыхухаха щIыпIэхэм щокIуэкI еджэны-
гъэхэр. Абыхэм хэтщ класс нэхъыжьхэм 
щIэс школакIуэхэмрэ курыт щIэныгъэрэ 
IэщIагъэрэ щызрагъэгъуэт еджапIэхэм я 
студентхэмрэ. Зэхуэсхэм хэт ныбжьы-
щIэхэм зэфIэкI хэхарэ пэщIэдзэ щIэны-
гъэрэ зрагъэгъуэтынущ дзэ IуэхумкIэ. 
Апхуэдэу гупу лэжьыгъэ зэдэщIэнымрэ 
дэIэпыкъуэгъу зэхуэхъунымри хуагъэсэ-
нущ. 

УнэтIакIуэхэм я гъэсэнхэр къыхураджэ 
хахуагъэм, хэкупсэу щытыным. Абыхэм  
я нэIэм щIэту зэхуэсым хэт ныбжьы-
щIэхэр хурагъаджэ дзэ Iуэхум ехьэлIа-
хэм, хэкупсэ джэгукIэ зэмылIэужьы-

гъуэхэм хэтщ, зезыгъакIуэр зэрымыс 
 аппаратхэр гъэлъэтэным хуагъасэ. Ап-
хуэдэу абыхэм щIэныгъэ зрагъэгъуэт 
щIыпIэ мыцIыхум щымыгъуэщэным, 
къы зэрымыкIуэ щы тыкIэ ихуэмэ, абы 
къызэрикIыфыным, япэ медицинэ дэ-
Iэпыкъуныгъэ и щхьэми и гъусэми зэ-
рыритыфыным ехьэлIауэ. 

Зи щIалэгъуэхэм апхуэдэ зэфIэкIрэ 
щIэныгъэрэ егъэгъуэтыным жыджэру 
хэтщ дзэ Iуэху хэхам и ветеранхэр. Абы-
хэм ныбжьыщIэхэр хуагъасэ пщэрылъ 
къыщащI къалэныр жэуаплыныгъэ зыха-
щIэу зэрызэфIэхыпхъэм, гупым хэт дэт-
хэнэми набдзэгубдзаплъэу зэрыхущы-
тыпхъэм. 

Апхуэдэу щIэблэм гурэ псэкIэ зыхрагъа-
щIэ щалъхуа щIыналъэм, зыщыщ къэра-
лым и къэкIуэнумкIэ жэуап зэрахьыр, абы 
и тхыдэм, и хъумакIуэхэм пщIэ яхуэщIын 
зэрыхуейр.

ЗезыгъакIуэр зэрымыс кхъухьлъатэр 
«Москва - Симферополь» автобусым 
дыгъуасэ пщэдджыжьым еуащ ар Ена-
киевэ къалэм деж нэсауэ.

ЗЭКIЭ къызэратамкIэ, абдежым мамыр 
цIыхуу 7 щыхэкIуэдащ, 11-р уIэгъэ хъуащ.

«Киев и щIэпхъаджащIэхэм пащэ зы-
кIи бгъэзахуэ мыхъун террорист цIыху-

гъэншагъэхэр лэжьыным.
Къэбэрдей-Балъкъэрым щыпсэухэми 

си щхьэми къыдбгъэдэкIыу сахуогузавэ а 
къэхъукъащIэ нэщхъеягъуэм зи Iыхьлы, 
благъэ хэкIуэдахэм. Фэбжь хэзыхахэр 
икIэщIыпIэкIэ узыншэ хъужыну ди гуа-
пэщ», - щыжеIэ республикэм и Iэтащхьэ 
КIуэкIуэ Казбек Максым щиIэ на-
пэкIуэцIым.

ЦIыхугъэншагъэхэм  къыпащэ

Дзэ-хэкупсэ  зыгъэсэныгъэхэр

Къулыкъухэр
хуагъэфащэ

КЪЭРЭШЕЙ-ШЭРДЖЭС. Кругля-
ков Русланрэ Хьэткъуэ Муратрэ 
къулыкъу къратащ. Ахэр хэтащ рес-
публикэм и Iэтащхьэ Темрезов Ра-
шид блэкIа илъэсым и мазаем къы-
хилъхьа «Къэрэшей-Шэрджэсым и 
лIыхъужьхэр» программэм. 

НЭХЪАПЭКIЭ абы япэу хэтауэ къу-
лыкъум пэрагъэуващ ЛIыхъужьы-
гъэм и орденыр щэнейрэ зыхуагъэ-
фэща, СВО-м хэта подполковник 
Магомедов Рустам. Ар и унафэщI 
 хъуащ Къэрэшей-Шэрджэсым и тхы-
дэм щыяпэ, СКГА-м къыщызэIуаха, 
Урысейм и ЛIыхъужь Ботэщ Къэ-
нэмэт и цIэр зезыхьэ Дзэ еджапIэ 
центрым. 

Апхуэдэуи кадр программэм хэта 
Кругляков Руслан Черкесск газыр 
IуэхущIапIэхэм яхуэутIыпщынымкIэ 
и къудамэм IэнатIэ щратащ, Хьэт-
къуэ Мурат республикэм Про мыш-
ленностымрэ энергетикэмкIэ и ми-
нистерствэм и департаментым и 
уна фэщIым и къуэдзэу ягъэуващ.

Мыгувэу къулыкъум пэрагъэувэ-
нущ а программэм хэтхэу, егъэ джэ-
ныгъэм пхыкIахэр. 

УЭРДОКЪУЭ  Женя. 

КъБР-м и Парламентым и Уна-
фэщI Егоровэ Татьянэ мэкъуауэ-
гъуэм и 2-м иригъэкIуэкIа зэIущIэм 
Iуэхугъуэ 15-м нэблагъэм щы хэп-
лъащ. Депутатхэм хабзэхэм ха-
лъхьа зэхъуэкIыныгъэхэу къащтам 
къищынэмыщIа, зэIущIэм щедэ-
Iуащ Къэбэрдей-Балъкъэрым и 
бюджетыр 2026 гъэм и япэ ма-
зищым зэрагъэзэщIамрэ цIыху хэм 
я хуитыныгъэхэр хъумэным ехьэ-
лIауэ 2025 гъэм зэфIагъэкIамрэ.

ДЕПУТАТХЭР арэзы техъуащ 
 «КъБР-м щIыпIэ унафэр зехьэным 
ехьэлIа Iуэхухэр зэкIэлъыгъэкIуэ-
ным теухуауэ» КъБР-м и законым и 
проектым (КъБР-м и Iэтащхьэм 
къы хилъхьащ), Хэхыныгъэхэмрэ ре-
ферендумхэмрэ теухуа щIыналъэ 
законхэм халъхьэ зэхъуэкIыны-
гъэхэм.

КъБР-м финансхэмкIэ и министр 
Лисун Еленэ къызэщIикъуэжащ 
щIы налъэ бюджетыр 2025 гъэм 
зэрагъэзэщIар, КъБР-м ФIэкIыпIэ 
зимыIэ медицинэ страхованэмкIэ и 
щIыналъэ фондым и унафэщI 
Бгъэжьнокъуэ Зурьят - IуэхущIапIэм 
къехъулIар. Депутатхэм даIыгъащ 
законопроектитIри.

Къи щынэмыщIауэ, зэIущIэм арэ-
зы щытехъуащ «КъБР-м Къэ зып-
щытэ-къэзыбж и палатэм теухуауэ» 
КъБР-м и Законым и Iыхьэ 38-м зэ-
хъуэкIыныгъэхэр хэлъхьэным теу-
хуауэ», «КъБР-м хьэрычэт Iуэху ма-
щIэмрэ курытымрэ зыщегъэу жьы-
ным и IуэхукIэ» КъБР-м и Законым 
зэхъуэкIыныгъэ хэлъхьэн» КъБР-м и 
законхэм я проектхэм.

«Къэбэрдей-Балъкъэрым и хьэры-
чэтыщIэхэм я хуитыныгъэхэр хъу мэ-
нымкIэ и уполномоченнэм теухуауэ» 
КъБР-м и Законым халъхьэну къа-
гъэлъэгъуа зэхъуэкIыныгъэхэр теу-
хуат ХьэрычэтыщIэхэм я хуиты-
ныгъэхэр хъумэнымкIэ уполномо-
ченнэм и къулыкъум зы цIыхур пIа-
лъитIым щIигъукIэ хахыжыну 
зэ ры хуитым. КъБР-м и Парламен-
тым ЭкономикэмкIэ, зыужьыны-
гъэмкIэ, туризмэмрэ хьэрычэт 
IуэхухэмкIэ и комитетым и унафэщI 
Iэпщэ Заур жиIащ «Урысей Федера-
цэм ХьэрычэтыщIэхэм я хуитыны-
гъэхэр хъумэнымкIэ и уполномочен-
нэм теухуауэ» Федеральнэ законым 
апхуэдэ гъунапкъэхэр зэрыщымы-
гъэувам къыхэкIыу зэхъуэкIыны-
гъэхэр къызэрыхалъхьар.

(КIэухыр 2-нэ нап.).

Iуэхугъуэ 15-м нэблагъэ

пэплъащ къахуэмыгъэсу. 
Шэч къытесхьэркъым ар 
псоми гукъинэж зэращы-
хъунум», - къыхигъэщащ 
Къардэн Мурат.

Журналистхэм я упщIэхэм 
жэуапхэр щратыжым спорт-
сменхэми къыхагъэщащ 
зэныбжьэгъугъэмрэ зэгу ры-
Iуэныгъэмрэ сыт щыгъуи 
япэ зэрырагъэщыр, нэ-
мыплъ Iуэхум къызэрыха-
мыгъэхьэр. Апхуэдэуи жа-
Iащ зэIущIэхэр гугъуу зэ-
рыщытынур икIи текIуэны-
гъэм щхьэкIэ яхузэфIэкI 
зыми къызэрамыгъэнэнур.

ГъэщIэгъуэну икIи гуа -
щIэу екIуэкIа зэIущIэхэм я 
кIэух Iыхьэм щызэхуэзащ 
Къэбэрдей-Балъкъэрым и 
бэнакIуэ ЗэкIуий Анзоррэ 
США-м щыщ спортсмен 
Вебстер Кэннонрэ икIи зэ-
пеуэм и бжыгъэр 4:3-уэ ди 
щIалэр текIуащ. Апхуэдэ 
щIыкIэкIи, Iэмал игъуэтащ 
БэнакIуэхэм я профессио-
нальнэ лигэм и бгырыпхым 
щхьэкIэ Сидаков Заурбэч 
хуэзэну. 

Фигу къэдгъэкIыжынщи, 
осетин щIалэм ар щы зы-
Iэригъэхьауэ щытащ мы 
гъэм гъатхэпэм Ташкент 
ще кIуэкIа мыпхуэдэ зэхьэ-
зэхуэм. Абы щыгъуэ Сида-
ковым бгырыпхыр къыIэщIи-
гъэкIащ дуней псом и чем-
пион япон бэнакIуэ Такаха-
ши Кота. 

ЗэрытщIэжщи, Ярыгиным 
и Кубокыр къэхьыным теу-
хуауэ Красноярск къалэм 
дызэрыт илъэсым и пэщIэ-
дзэм щрагъэкIуэкIа зэхьэ-
зэхуэм ЗэкIуий Анзор осетин 
щIалэр щыхигъэщIауэ щы-
тащ. Иджы дыщыгугъынщ 
иджыри абы къытригъэ-
зэжынум.

ХЬЭЩЫКЪУЕЙ  Олег.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

КIэрыхубжьэрыху быдэхэр дэ-
шыным пыщIа щIыналъэ опера-
торым къи щэхуа техникэхэр зы-
хуэдэм еплъащ республикэм и Iэта-
щхьэ КIуэкIуэ Казбек. А лэжьыгъэр 
зэ рызэфIагъэкIыну техникэ хэхауэ 
9  къащэхуащ.

«АХЭР мыгувэу къагъэсэбэпу хуе-
жьэнущ. Фигу къэзгъэкIыжынщи, 
нэхъ пасэу къащэхуауэ щытащ кIэ-
рыхубжьэрыху инхэр дэшыным хуэ-
щIа бункеровози 10. Апхуэдэуи мыгу-
вэу къытIэрыхьэну дыпоплъэ пхъэн-
кIий зэрыIуаш машинэщIэу 11», - 
 щитхащ республикэм и унафэщIым 
Максым щиIэ напэкIуэцIым.

Мыгувэу къагъэсэбэпынущ

Ди къуэш
республикэхэм

Блэжьын бгъуэтмэ, 
пшхыни бгъуэтынщ.

Лъэпкъ Iущыгъэ:

Гу  зылъытапхъэ

Дэтхэнэ сабийми хуэсакъыу

Дунейм
щыхъыбархэр

Лъэпкъыр зэрыгушхуэ

«МедиаПоле»  зэхьэзэхуэм
и  етIуанэ  пIалъэр  къызэIуах

Iуэхугъуэ 15-м нэблагъэ

ДэIэпыкъуныгъэ 
хуэныкъуэу зыхуагъазэ

Зыгъэхьэзырар
ЩХЬЭЩЭМЫЩI Изэщ.

Урысейм Мэкъумэш хозяйствэмкIэ и министерствэм 
 СМИ-м щылажьэхэмрэ блогерхэмрэ папщIэ зэхиубла, къуа-
жэм теухуа хъыбарегъащIэ проектхэм ятеухуа «МедиаПоле» 
зэхьэ зэхуэм хэтынухэм я лъэIу тхылъхэр къыIахын щIа-
дзакIэщ. 

САУГЪЭТЫР къэхьыным хуэгъэпса зэпеуэр ирагъэкIуэкI 
«Къуа жэхэм нэгъэсауэ зегъэужьын» программэм ипкъ иткIэ. 
Абы и плъапIэ нэхъыщхьэщ Урысейм и къуажэхэм щекIуэкI гъа-
щIэм тетхыхьхэм я зэфIэкIыр къигъэнэIуэныр, абыхэм защIи-
гъэкъуэныр. 

«МедиаПоле» лъэпкъ зэхьэзэхуэм хэтыну хуитщ УФ-м и 
цIыхухэу илъэс 18 ирикъуахэр – автор щхьэхуэхэр, блогерхэр, 
студентхэр, IэщIагъэлI щIалэхэр, СМИ-м и лэжьакIуэхэр, журна-
листхэр, хъыбарегъэщIапIэ зэзыгъэпэщахэр. ЛъэIу тхылъ хэр 
фокIадэм и 30-м Iахын щагъэтынущ. 

Медиа IуэхущIапIэхэм я къэпщытакIуэ нэхъыфIхэр зыхэтыну 
жюрим зэхьэзэхуахэм ящыщу цIыхуи 120-рэ къыхахынущ. КIэух 
зэпеуэм нэсахэр жэпуэгъуэм махуитIкIэ екIуэкIыну программэм 
хагъэхьэнущ икIи къэралым медиа IуэхущIапIэ нэхъыщхьэу ит-
хэм яшэнущ. ТекIуахэм ахъшэ саугъэт къызэрыратынум нэ-
мыщI, я проектхэр ягъэкIуэтэну Iэмал яIэнущ, УФ-м Мэкъумэш 
хозяйствэмкIэ и министерствэм и тыгъэхэр къы хуагъэфэщэ-
нущ. Саугъэт мылъкур сом мелуани 5-м нос. 

ЛъэIу тхылъ езыгъэхьынухэм зэпеуэм хабзэкIэ хухаха медиа-
поле.рф интернет хэщIапIэм зыщIэупщIэну псоми и жэуап ща-
гъуэтынущ. Ардыдэр щахузэфIэкIынущ зэхьэзэхуэм и цIэр зэри-
хьэу МАКС, ВКонтакте хъыбарегъэщIапIэхэм ит напэкIуэцIхэм. 

«Урысей зэкъуэт» поли-
тикэ партым и Къэбэрдей-
Балъкъэр къудамэм и 
Iуэху щIапIэм лъэIукIэ зы-
хуэ зы гъэ захэм яIущIащ 
УФ-м и Къэрал Думэм и де-
путат Щхьэгуэш Адэлбий. 
Республикэм и цIыхухэм 
партым зыкъыхуагъэзащ я 
псэуныгъэр егъэфIэ кIуэ-
ным, узыншагъэр зэфIа-
гъэувэжыным текIуэдэну 
ахъшэ зэрамыIэм, лэжьы-
гъэ Iуэхухэм, нэгъуэщIхэ-
ми теухуауэ. 

РЕСПУБЛИКЭМ и цIыху-
хэм яIущIэным ипэ къихуэу 
Щхьэгуэшым жэуап иритащ 
журналистхэм я упщIэ хэм. 
Ахэр теухуат цIыхухэр къы-
зытекIухь щхьэусыгъуэ хэм, 
зыбжанэрэ зыдэ Iэпы къуа-
хэм я гъащIэр зэры зэ теу-
вам, къэралым ще кIуэ кIыну 
политикэ Iуэху гъуэ нэ хъыщ-
хьэм – хэхыныгъэхэм. 

- ЦIыхухэм я псэуныгъэм 
теухуауэ зыкъытхуагъазэ 
щIэх -щIэхыурэ. Ноби ды-
щIы зэIущIэр ди цIыхухэм за-
щIэдгъэкъуэну, дадэ Iэ пы-
къу ну, мурадхэр ящIы ным 
тедгъэгушхуэну, гуапагъэ 
гуэр зыхедгъэщIэну аращ. 
Пэжым ухуеймэ, Iуэ ху зы-
къомыр онлайн жып хъэм 
тету зэфIыдогъэкIыф. Ин-
тернет зэпы щIэныгъэм ап-
хуэдэ IэмалыфIыр къыдет. 
Ауэ щыхъукIи, мып хуэ дэу 
цIыхухэм дахуэзэным, гу-
лъы тэ яхуэт щIыным, деп-
сэлъэным мы хьэнэшхуэ 
иIэщ. Ахэр зыгъэгузавэр, я 
Iуэху зытетыр, я хэкIыпIэн-
ша гъэр зэрызы хэт щIэр 
ялъа гъумэ, Iуэхуу зыз ра-
пщытхэм нэхъ тегуш хуэу си 
гугъэщ.

Нобэ дэIэпыкъуныгъэ хуэ-
ныкъуэу зыкъытхуэзыгъэза-
хэр цIыхуипщI мэхъу. Узын-
шагъэ, псэуныгъэ Iуэ хум 
ехьэлIащ я лъэIухэр. Теле-
фонкIэ е видеозэпыщIэ ны-
гъэкIэ махуэ къэс Iуэху хэр 
зэфIэдгъэкI пэтми, мып-
хуэдэ ди зэIущIэхэр зэрыхъу-
кIэ нэхъыбэ тщIыну ды-
хуейщ. «Онлайну зы зэ ры-

И щхьэхуэныгъэр 
фIэкIуэдынуми

«Армением и Правитель-
ст вэм и УнафэщI Пашинян 
Никол я къэралыр Евро-
сою зым и зы Iыхьэ хъун 
пап щIэ хузэфIэкI къигъа-
нэр къым. УпщIэ къоув: сыт 
хуэдэ мурадхэр уиIэми, 
сыт хуэдэ къалэнхэр зы-
фIэбгъэкIми пэжагъ хэлъу 
жыпIэ мыхъуну ара?» - щы-
жиIащ УФ-м и Къэрал 
Думэм и УнафэщI Во лодин 
Вячеслав «Россия 24» теле-
каналым и журналистым 
ирита интервьюм. 

Володиным къызэрыхи-
гъэщамкIэ, зы лъэныкъуэ-
кIэ Евросоюзым зэрыхы-
хьэным теухуа унафэр къа-
щтам ещхьщ, нэгъуэщI 
лъэны къуэ кIэ укъеплъмэ – 
ЕАЭС-м къыхэнэжыну, Уры-
сейм хуа Iэ зэхущы тыкIэхэм 
къыпащэну хуейуэ къа-
гъэлъагъуэ. УФ-м и Къэ рал 
Думэм и УнафэщIым жи- 
Iащ илъэс куэд хъуауэ Уры-
сейр Армением, абы и цIы-
хухэм дэIэ пыкъуэгъу зэра-
хуэхъур, энер горесурсхэр 
Ев ропэм зэ рырищэм нэхъ-
рэ плIыкIэ нэхъ пуду зэры-
ритыр.

«Армениер ЕС-м хыхьэмэ, 
Украинэм хуэдэу, и щхьэ-
хуэныгъэр фIэкIуэдынущ. 
Мис ар, дауи, жагъуэ пщы-
мыхъуу къа нэркъым. Арме-
нием и уна фэщIхэм къэра-
лыр щыхупIэм хуашэ. Дэ 
зэхущытыкIэ пэж хэм, зэIуха-
хэм, дауи, лъэны къуитIми я 
фейдэ зыхэлъ зэдэлэжьэны-
гъэм дрителъ хьэщ. Зэныб-
жьэгъугъэм зэ хуэ гъэкIуэ-
тэныгъэ хэлъын хуейщ», - 
ды щIигъуащ Володин Вя-
чеслав и псалъэхэм.

Мэкъуауэгъуэм и 4,
махуэку

Бийр къащытеуам хэкIуэ-
да сабийхэм я дунейпсо ма-
хуэщ

1943 гъэм Налшык ще-
кIуэкIащ фашистхэм я бийуэ 
республикэм и цIыхубзхэм 
къызэрагъэпэща пэ кIур.

(КIэухыр. ПэщIэдзэр 1-нэ нап.)

Депутатхэм къащтащ «Къэбэрдей-Балъ-
къэ рым и Тхылъ плъыжьым теухуауэ» 
 КъБР-м и Законым зэхъуэкIыныгъэхэр хэлъ-
хьэным и IуэхукIэ» КъБР-м и законым и про-
ек тыр. КъБР-м и Парламентым Мэкъумэш 
IуэхухэмкIэ, щIыуэпсыр къэгъэсэбэпыным-
кIэ, экологиемрэ дыкъэзыухъуреихь дунейм-
кIэ и комитетым и унафэщI ТекIушэ Артур 
жиIащ къэкIыгъэ, псэущхьэ гъуэтыгъуей-
хэмрэ кIуэдыжынкIэ шынагъуэ зиIэхэмрэ 
яхъумэн папщIэ, «Дыкъэзыухъуреихь дунейр 
хъумэным теухуауэ» Федеральнэ законым и 
Iыхьэ 60-м тету УФ-м и Тхылъ плъыжьымрэ 
къэралым и щIыналъэхэм я Тхылъ плъыжь-
хэмрэ зэрагъэбелджылыр, икIи абыхэм ихуа 
лIэужьыгъуэхэм я бжыгъэр нэхъ мащIэ ящIы-
ну е зэран хуэхъуну зыри зэрыхуимытыр. 

- 2026 гъэм фокIадэм и 1-м щегъэжьауэ 
 къару ягъуэт зи гугъу тщIы законым и Iыхьэ 
60-м и гуэдзэнхэм. Ахэр зытеухуар Тхылъ 
плъы жьым иратха къэкIыгъэхэмрэ псэу-
щхьэхэмрэ къаугъуеину зэрыхуимытырщ 
(дэфтэрым къыщыгъэлъэгъуа Iуэхугъуэхэм 
къищынэмыщIа). А Iуэхугъуэхэм деж Тхылъ 
плъыжьым иратха къэкIыгъэхэмрэ Iэгъэбэгу-
хэмрэ зэхуэхьэсыныр УФ-м и Правительст-
вэм игъэува хабзэм тету ирагъэкIуэкIынущ, 
щIыналъэхэм я Тхылъ плъыжьхэм ихуа псэу-
щхьэхэр къэугъуеиныр - УФ-м Псэущхьэхэр 
хъумэнымрэ къэгъэсэбэпынымкIэ, Бдзэжьей 
ещэнымрэ псы хъугъуэфIыгъуэхэр хъумэ-
нымкIэ и хабзэхэм япкъ иткIэ. Ар ди тегъэщIа-
пIэу, «КъБР-м и Тхылъ плъыжьым теухуауэ» 
КъБР-м и Законым и Iыхьэ 6-р щIэрыщIэу 
къыхыдолъхьэ, абы иратхэхэр «Дыкъэзыу-
хъуреихь дунейр хъумэным ехьэлIауэ» Феде-
ральнэ законым тету хъумэныр къыщыгъэ-
лъэгъуауэ, - жиIащ къэпсэлъам. 

2026 гъэм и япэ мазищыр зэрагъэзэщIам 
тепсэлъыхьащ КъБР-м финансхэмкIэ и ми-
нистр Лисун Еленэ. Абы зэрыжиIамкIэ, рес-
публикэм и хэхъуэхэр псори зэхэту сом ме-
лард 17,5-рэ хъуащ. Абы щыщу налог хэхъуэ-
хэм къыпэкIуащ сом меларди 4,4-рэ. ЩIына-
лъэм нэгъуэщI и хэхъуэхэр сом мелард 1,2-рэ 
мэхъу (сом мелуан 249-кIэ нэхъыбэщ). Рес-
публикэм нэгъуэщI и хэхъуэхэр зи гугъу ящI 
пIалъэм сом мелард 1,2-рэ хъуащ, щIына-
лъэм пшынын хуэмейуэ къыIэрыхьэ ахъшэр - 
сом мелард 11,8-рэ. Республикэм къигъэсэ-
бэпащ сом мелард 15,3-рэ. ЦIыхухэм я псэу-
кIэр егъэфIэкIуэнымрэ япэ игъэщыпхъэ 
Iуэхухэмрэ сом мелард 11,2-рэ трагъэкIуэ-
дащ (ар къагъэсэбэпам и процент 73-рэ 
 мэхъу). Абы щыщу цIыхухэм ахъшэкIэ защIэ-
гъэкъуэным сом мелард 1,6-рэ хухахащ (дзэ 
Iуэху хэхам хэтхэмрэ абыхэм я унагъуэхэмрэ 
ядэIэпыкъуным - сом мелуан 735-рэ хэту). 
Му ниципальнэ щIыналъэхэм сом меларди 
4,5-рэ иратащ, улахуэкIэ къызэгъэпэщыным 
сом меларди 2,9-рэ текIуэдащ. Мылажьэхэм 
я медицинэ страхованэм - сом мелард 1,4-

рэ, хущхъуэхэр къэщэхуным сом мелуан 428-
рэ хуагъэкIуащ.

- 2026 гъэм и япэ мазищым и кIэм респуб-
ликэм и къэрал щIыхуэр сом меларди 4,6-рэ 
мэхъу, ар илъэсым ипэм елъытауэ сом ме л-
уан 604,4-кIэ нэхъ мащIэщ, - жиIащ минист-
рым. - УФ-м и Правительствэм и Унафэр гъэ-
зэ щIэным хыхьэу, бюджет кредит щхьэхуэ-
хэмкIэ щIыхуэр ттратхыкIыжащ. Къэбгъэлъа-
гъуэмэ, 2025 - 2026 гъэхэм апхуэдэу сом 
меларди 4-м щIигъу щIыхуэу щIыналъэм хуа-
гъэгъуащ, а ахъшэм и нэхъыбэр дзэ Iуэху хэ-
хам зэрызыщIэдгъакъуэ Iэмалхэм, апхуэдэуи 
жьы хъуа унэхэм къыщIэгъэIэпхъукIынымрэ 
лъэпкъ Iуэхухэр гъэзэщIэнымрэ хуэдутIып-
щащ. 

Депутатхэр арэзы техъуащ КъБР-м и Пар-
ла ментымрэ Адыгэ Республикэм и Къэрал 
Советымрэ - Хасэмрэ зэрызэдэлэжьэнум 
 теухуауэ ягъэхьэзыра зэгурыIуэныгъэм. 

КъБР-м ЦIыхухэм я хуитыныгъэхэр хъумэ-
нымкIэ и уполномоченнэ Зумакулов Борис 
нэ гъабэрей лэжьыгъэр къыщызэщIикъуэ-
жым жиIащ республикэм щыпсэухэм Iуэху-
гъуэ 724-кIэ зыкъызэрыхуагъэзар. 374-р уго-
лов нэ, граждан, административнэ Iуэхухэм 
теу хуауэ щытащ, 116-р – дзэм къулыкъу щи-
щIэну зэрыраджэм, зауэлIхэр къэлъыхъуэ-
ным, къэхъукъащIэхэм я лъэужьыр гъэ кIуэ-
ды жыным епха гугъуехьхэм, 108-р - унагъуэм 
и хуитыныгъэхэр хъумэнымрэ медицинэ дэ-
Iэ пы къу ныгъэхэмрэ, 19-р - егъэджэныгъэмрэ 
анэдэлъхубзэмрэ епха хуитыныгъэхэр къы-
зэрызэпаудымрэ, 13-р - щIы Iыхьэхэр къызэ-
рагъэсэбэп щIыкIэм. 

- Зыкъызэрытхуагъазэм и бжыгъэр нэхъ 
ма щIэ зэрыхъуар идопх мы зэманым дзэ 
Iуэху хэхар зэрекIуэкIым. ЦIыхухэм зыхащIыкI 
икIи фIыуэ къагуроIуэ къэралым иджыпсту 
къалэнышхуэ и пщэ зэрыдэлъыр, - къыхигъэ-
щащ Зумакуловым. - Къапщтэмэ, 2025 гъэм 
ныкъусаныгъэшхуэ зыпылъ Iуэху дрихьэлIа-
къым. Ди IуэхущIапIэм апхуэдэуи защIегъа-
къуэ гугъуехь пэщIэхуахэми. Дауи, Iуэхугъуэ 
щхьэхуэщ дзэ Iуэху хэхам хэтхэмрэ абыхэм я 
унагъуэхэмрэ я хуитыныгъэхэр хъумэныр. 
ДэIэпыкъуэгъу дахуохъу Урысей Федерацэм 
и щIыналъэщIэхэр IэмалыншагъэкIэ зыбгы-
на цIыхухэми. Абыхэм къабгъэдэкIыу 2025 
гъэм зэрызыхуагъазэ 176-рэ къытIэрыхьащ. 
Ахэр теухуат зи хъыбар ямыщIэ я Iыхьлыхэр 
къагъуэтыжынымкIэ, зауэлIхэр здэщыIэ щIы-
пIэр гъэбелджылынымкIэ, гъэрыпIэм ихуа-
хэр къишыжынымкIэ дэIэпыкъуэгъу да зэ -
рыхуэхъуфынум. Абыхэм я IуэхукIэ тхыгъэ 39-
рэ дгъэхьэзыращ, зэрыхъукIэ дэтхэнэми ды-
доIэпыкъу. Къыхэгъэщын хуейщ нэгъабэ 
адэ-анэхэм я лъэIукIэ зауэлI 18-м ветераным 
и тхылъыр къахудэхынымкIэ зэрызащIэдгъэ-
къуари. ЦIыхухэм дзыхь къызэрыдагъэзыр 
ди гуапэщ икIи абыхэм я хуитыныгъэхэр 
 тхъумэным сыт щыгъуи дыхущIэкъунущ.

БАГЪЭТЫР Луизэ. 

Илъэс къэс хабзэфI 
 хъуауэ, Сабийхэр хъумэ-
ным и дунейпсо махуэм 
ири хьэлIэу, КъБР-м и Пар-
ламентым и депутатхэм гу-
лъытэ хуащI гугъуехь пэ-
щIэхуа сабийхэм.

ДЕПУТАТХЭР щыIащ 
КъБР-м  Узыншагъэр хъумэ-
нымкIэ и министерствэм 
са бийхэм я узыншагъэр 
щы зэтрагъэувэж и цент-
рым, Балигъ мыхъуахэм па-
пщIэ «Нэмыс» республикэ 
IуэхущIапIэм, КъБР-м Лэ-
жьыгъэмрэ социальнэ дэ-
IэпыкъуныгъэмкIэ и минис-
терствэм Прохладнэм щиIэ 
сабий унэ-интернатым, зе-
иншэхэмрэ адэ-анэм я 
нэIэм щIэмыту къэна са-
бийхэмрэ папщIэ школ-ин-
тернат № 5-м (Нартан къуа-
жэ), КъБР-м Егъэджэны-
гъэмрэ щIэныгъэмкIэ и ми-
нистерствэм и школ- 
  интернат № 2-м (Приближ-

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уэшх къыщешхынущ. Хуа-
бэр махуэм градус 22 - 23-рэ, 
жэщым градус 11 - 13 щыхъу-
нущ. ЩIым и малъхъэдис 
щытыкIэм балли 4-кIэ зи-
хъуэжынущ.

Мэкъуауэгъуэм и 5,
мэрем

 
Дыкъэзыухъуреихь щIы-

уэпсым и дунейпсо махуэщ
1926 гъэм къалъхуащ жур-

налист, тхакIуэ, КъБР-м 
щэн хабзэмкIэ щIыхь зиIэ и 
лэжьакIуэ, «Адыгэ псалъэ» 
газетым мэкъумэшымкIэ и 
къудамэм и унафэщIу илъэс 
куэдкIэ щыта Бекъан Чыла-
ний.

1930 гъэм къалъхуащ 
 ады гэ усакIуэ Хъунэгу Ну-
риет.

1939 гъэм къалъхуащ 
 УФ-м щIыхь зиIэ и мелиора-
тор Мамхэгъ Алексей.

1943 гъэм къалъхуащ 
 КъБР-м и цIыхубэ усакIуэ, 
публицист Бещтокъуэ Хьэ-
бас.

1949 гъэм къалъхуащ ра-
диожурналист Къудей Ли дэ.

1960 гъэм къалъхуащ мэ-
къумэш щIэныгъэхэмкIэ 
док тор Мамбэт Мурадин.

1967 гъэм къалъхуащ эко-
номикэ щIэныгъэхэмкIэ док-
тор, КъБКъМУ-м и профес-
сор ФиIэпщэ Владимир.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уэшх къыщешхынущ. Хуа-
бэр махуэм градус 24 - 26-рэ, 
жэщым  градус 12 - 14 щы-
хъунущ.

Къытхэхъуащ
Вэсэмахуэ республикэм 
къыщалъхуащ сабий 25-рэ: 
13-р хъыджэбз цIыкIущ,  12-р 
щIалэщ. 
Дыгъуасэ - сабий 24-рэ:  17-р 
хъыджэбз цIыкIущ, 7-р щIа-
лэщ. 
Мэкъуауэгъуэм зэрыщIи-
дзэрэ щIыналъэм дунейм 
къыщытехьащ сабий 24-рэ, 
илъэсым и пэщIэдзэм ще-
гъэжьауэ 3739-рэ. 

Урысейм лъэпкъ куэду 
 зэ хэс и цIыхубэр зэгурыIуэ-
рэ зэ дэIуэжу зэдэпсэуныр, 
щэн хабзэм, бзэм, хабзэм 
зегъэужьыным теухуауэ 
лэ  жьыгъэшхуэ езыгъэ кIуэ кI 
жы лагъуэ зэгухьэныгъэм-
рэ Iуэху щIапIэхэмрэ я Iулы-
джыр къэIэтыныр нобэрей 
зэманым къалэн къыт-
щищIх эм ящыщщ.

АР КЪАЛЪЫТЭРИ, «Лъэп-
къыр зэры гуш хуэ» саугъэ-
тыр ягъэуващ икIи ар екIурэ-
ещхьу ира гъэкIуэкI УФ-м и 
Президентым деж Лъэпкъ 
зэхущытыкIэхэмкIэ щыIэ со-
ветым, Урысей Федерацэм и 
Къэ рал Думэм Лъэпкъ Iуэху-
хэмкIэ и комитетым, Лъэпкъ 
Iуэ хухэмкIэ Федеральнэ 
агентствэм, УФ-м и Жыла-
гъуэ палатэм, Москва и Пра-
вительствэм. 

Урысейпсо саугъэтыр зы-
лъысынур – щIыналъэ, кIэ-
лъыкIуэу федеральнэ зэпе-
уэм къыщыхах. Абы хэтщ 
Урысей Федерацэм и хэгъэгу 
85-м щыщу цIыху 500-м 
 щIигъу. Псалъэм къыдэкIуэу 
жыпIэмэ, илъэс кIуам къэ-
рал псом къикIыу къызэгъэ-
пэщакIуэхэм лъэIу 750-рэ 
къаIэрыхьащ икIи щIына-
лъэхэм щыщ цIыху щыпкъэу 
12-р «Лъэпкъыр зэрыгуш-

хуэ» урысейпсо саугъэтым и 
лауреат хъуащ. 

Мы саугъэтымкIэ я мурад 
нэхъыщхьэр къэрал лъэпкъ 
политикэр гъэзэщIа хъуныр 
зи пщэ нэхъыбэу дэлъ жыла-
гъуэ зэгухьэныгъэхэм я лэ-
жьыгъэм нэхъри зегъэубгъу-
нырщ; лъэпкъ щэнхабзэхэр 
хъума хъунымкIэ, лъэпкъ зэ-
гурыIуэныгъэмрэ зэкъуэты-
ныгъэмрэ хэкум илъыным-
кIэ Урысейм и дэтхэнэ зы 
цIыхуми жэуаплыныгъэ зэ-
рихьыр иджыри зэ игу къэ-
гъэкIыжынырщ, тегъэгуш-
хуэнырщ. «Лъэпкъыр зэры-
гушхуэ» саугъэтыр урысей 
псэ купсэ - щэнгъасэ лъапIэ-
ныгъэхэр хъумэнымкIэ къэ-
рал политикэм лъабжьэ 
 хуэхъу Iуэхугъуэхэм ящыщ 
зыуэ къалъытащ икIи  2024 - 
2026 гъэхэм абы ехьэ лIа да-
уэдапщэхэр къэралым щIэх-
щIэхыурэ щокIуэкI. 

Зэпеуэм хэт хъунущ къэ-
рал лъэпкъ политикэм ехьэ-
лIа проектхэр зыгъэзащIэ 
жы лагъуэ зэгухьэныгъэхэм-
рэ фейдэ къегъэщIыным 
пы мыщIа зэгухьэныгъэ-

хэмрэ я лIыкIуэхэр, волонтёр 
зэщIэхъееныгъэхэм хэтхэр, 
анэ дэлъхубзэхэмкIэ егъэ-
джа кIуэхэр, анэдэлъхубзэ-
хэр хъумэнымрэ зегъэу-
жьынымкIэ проектхэр зи Iэ-
дакъэ къыщIэкIахэр, журна-
листхэр, блогерхэр, цIыхубэ 
IэпщIэлъапщIэхэр, лъэп-
къым къыдекIуэкI хьэрычэт 
Iуэху къызэзыгъэпэщахэр, 
творческэ гупхэмрэ апхуэдэ 
зэгухьэныгъэхэм я уна фэщI-
хэмрэ. 

Саугъэтыр унэтIыныгъи 
7-м щыпашэу къалъытэхэм 
хуагъэфащэ: Урысейм и 
лъэпкъхэм я зэкъуэтыны-
гъэм хуэлэжьэн, Урысейм и 
лъэпкъхэм я анэдэлъхуб-
зэхэр, Урысейм и лъэпкъхэм 
я щэнхабзэ, Лъэпкъыбэ Уры-
сейр медиам, Этно-Iуэху-
гъуэ нэхъыфIхэр, Пашэ гуа-
щIафIэ, Акъыл зыбгъэдэлъ 
щIэблэ (Поколение УМ).

2026 гъэр Урысейм и 
лъэпкъхэм я зэкъуэтыны -
гъэм и илъэсу зэрагъэувам 
ипкъ иткIэ, саугъэтым мы 
гъэм хагъэхьащ – «Зэкъуэ ты-
ныгъэм и къару» зыфIащар.

Пашэ хъуахэр щагъэ-
лъэпIэнур Москващ, ауэ фе-
деральнэ щIыналъэхэм 
 ще кIуэкIыну Iыхьэхэм къри-
кIуа хэм ятеухуа гуфIэгъуэ 
 зэ хы хьэхэр щекIуэкIынущ 
Ли пецк, Новгород, Киров, 
Че лябинск, Новосибирск, 
Са халин обласхэм, Къэбэр-
дей-Балъкъэр, Кърым рес-
публикэхэм. 

Кавказ Ищхъэрэ феде-
ральнэ щIыналъэм къы щы-
зэрагъэпэщыну Iыхьэр мы 
гъэм дзыхь зыхуащIар Къэ-
бэрдей-Балъкъэр Республи-
кэрщ. Абы щытекIуахэр 2026 
гъэм жэпуэгъуэм и 8 - 9 ма-
хуэхэм Налшык къалэ къыщ-
рагъэблэгъэнущ. Ди гъунэгъу 
хэгъэгухэм щыщу зэпеуэм 
хэтыну гупыж зыщIхэм я 
зэфIэкIыр къапщытэнущ 
«Уры сейм и лъэпкъхэм я ас-
самблее» жылагъуэ-къэрал 
зэгухьэныгъэм и щIыналъэ 
къудамэу Кавказ Ищхъэрэм 
щыIэхэм я унафэщIхэр зы-
хэт гупым. 

Фызыпэрыт Iуэхур лъэпкъ 
зэкъуэтыныгъэм зыгуэркIэ 
сэбэп хуэхъумэ, утыку къиф-

хьэ, къэрал псом яхуэфIуа-
тэ! 

ФокIадэм и 1 пщIондэ фи 
тхылъхэр евгъэхь хъунущ: 
https://гордость-нации.рф/». 
УпщIэ фиIэмэ, «Урысейм и 
лъэпкъхэм я ассамблее» 
жы лагъуэ-къэрал зэгухьэ-
ныгъэм и Къэбэрдей- 
Балъкъэр щIыналъэ къуда-
мэм жэуап щывгъуэтынущ -    

+7 (938) 079-65-14.

нып хуэдгъэзэфыр хъар зы-
нэщ, итIани, дыпIущIэу 
ды нопсэлъэну дыхуейт» жа-
Iэ языныкъуэхэм. Зы къыт-
хуэзыгъазэхэм къахокI етI-
уанэу, ещанэу ды зы дэIэ-
пыкъу. Псалъэм пап щIэ, я 
лъэIур узыншагъэ Iуэ хум 
теу хуамэ, абыхэм ди гупэр 
яхуэгъэзащи, дгъэ щIэхъур-
къым. 

Экономикэ, спорт, щэнха-
бзэ, егъэджэныгъэ, гъуаз-
джэ Iуэхугъуэхэм теухуауэ 
нэ гъуэщI республикэхэм 
зед гъапщэмэ, гу лъыдотэ 
ди деж зэхъуэкIыныгъэфI-
хэр  зэрыщыщыIэм. Респуб-
ликэм и унафэщIхэм ягъэ-
белджылыфащ экономи-
кэм зегъэужьыным тещIы-
хьа бгъэ ды хьэкIэ тэмэм, 
- жиIащ Щхьэгуэшым. 

Мыгувэу къэралым ще-
кIуэ кIыну хэхыныгъэхэми 
теп сэлъыхьащ депутатыр. 
КъызэрыхигъэщамкIэ, по ли-
тикэ Iуэхугъуэ нэхъыщ хьэм 
хэтынущ дзэ Iуэху хэхам 
 къулыкъу щызыщIэ куэ д. 

- ЩIыналъэ зыкъомым 
щыщщ дзэ Iуэху хэхам хэту 
депутат хъуну хуейуэ зы-
къэзыгъэлъагъуэхэр. Абы-
хэм сцIыхухэри яхэтщ, сыту 
жыпIэмэ, дзэ Iуэху хэхам 
щыIэ ди щIалэхэм я деж ды-
щыкIуэкIэ, я Iуэху зытетым 
дыщIэупщIэ хабзэщ. Депу-
тат хъуну хуейхэр хэти Уры-
сейм и ЛIыхъужьщ, хэти а 
зэпэщIэувэныгъэм хахуэу 
хэтщ, хэти дзэ Iуэху хэхам 
щы Iэхэм сыт и лъэныкъуэ кIи 
защIэзыгъакъуэ волонтёр-
хэщ. Депутатхэм я иужь рей 
зэхуэсыгъуэм къриубы дэу 
унафи 150-рэ къащтащ дзэ 
Iуэху хэхам хэтхэм ятеухуауэ. 
Къыхэзгъэщыну сы хуейщ 
абы и IуэхукIэ «Хэкум и хъу-
ма кIуэхэр» фондым и рес-
публикэ къудамэр лъэщу 
зэрылажьэри. Мыбдеж Iуэ-
хур зытетыр дзэ Iуэху хэхам 
гугъу щехьахэм, зи узын-
шагъэ щекIэкIуахэм, лIыгъэ-
щIапIэ щихуахэм ядэ Iэпы-
къуным и закъуэкъым. Нэ-
хъыщхьэжыр дзэ Iуэху хэхам 
зи бэшэчагъэрэ лIыгъэрэ 

ипсыхьахэм, зи хэку лъагъу-
ныгъэр къэзыгъэлъэгъуа-
хэм IуэхуфIкIэ уа щыгугъ зэ-
рыхъунур жы ла гъуэм гурыб-
гъэIуэнырщ,- жиIащ Щхьэ-
гуэшым. 

ШабзэкIэ уэнымкIэ Уры-
сейм и гуп къыхэхам хэт 
КIыщ Ахьмэд «Урысей зэ-
къуэт» партым зыхуигъэзащ 
лэ жьыгъэ IуэхукIэ. ЩIалэм 
и узыншагъэм сэкъат иIэ 
пэтми, илъэс 13 хъуауэ шаб-
зэкIэ уэнымкIэ спортым зы-
хуегъасэ, зэпымыууэ зэпе-
уэ хэм макIуэ, ехъулIэныгъэ-
хэр зыIэрегъэхьэ. Ахь мэд 
Къэ рал Думэм и де путатым 
жриIащ и ехъулIэныгъэхэр 
зыхуэдэр, иджыб лагъэ Кав-
каз Ищхъэрэм щекIуэкIа 
 зэпеуэм япэ увыпIэр къы-
зэрыщихьар, Урысейм и 
апхуэдэ зэ хьэзэхуэшхуэм зэ-
рыхэтар. Мы зэманым ар 
 КъБКъУ-м и студентщ, 
прикл адной математикэм-
кIэ къудамэм и ещанэ кур-
сым щоджэ. Ахьмэд жиIащ 
сайт зэхэгъэувэным зэрыхи-
щIыкIыр, апхуэдэу игъэ зэ-
щIа зы лэжьыгъэм универ-
си тетым щезыгъаджэхэр 
къы зэрыщытхъуар икIи при-
к ладной математикэ, ин-
форматикэ Iуэхум тещIыхьа-
уэ лэжьыгъэ IэнатIэ иIэным 
зэрыщIэхъуэпсыр. Щхьэ-
гуэш Адэлбий щIалэм жри-
Iащ пщIэкIэ сайт зэхригъэу-
вэу еплъыну зэрыхуейр , 
унэм щIэсу игъэзэщIэн лэ-
жьы гъэ къызэрыхузэрагъэ-
пэщынур.

Ныкъуэдыкъуагъ зиIэ зы 
бзы лъхугъэм Щхьэгуэш 
Адэл бий зыхуигъэзащ 
 мы лъ кукIэ къыдэIэпыкъуну. 
Абы и унагъуэм зришэлIэ-
жащ я благъэ цIыхубз ны-
къуэды къуэр икIи абы кIэ-
лъып лъыным, медицинэ 
Iуэхутхьэбзэхэр хуэщIэным 
текIуа дэ мылъкур яхуримы-
къуж хъуащ, министерствэм 
хуигъэува дэIэпыкъуны-
гъэри къо  мэщIэкI. Щхьэ-
гуэш Адэл бий зыкъыхуэзы-
гъэзам фIыщIэ хуищIащ 
езым и узыншагъэр мыщIа-
гъуэ пэтми, и благъэм гу-
щIэгъу зэ ры хуищIым, абы и 
Iуэхум зэрытезэкIухьым па-
пщIэ. ИкIэщIыпIэкIэ зи гугъу 
ищIа дэ Iэпыкъуныгъэр зэ-
ры Iэ ры хьэнури жриIащ.

Нэ гъуэщI зы цIыхухъу 
«Урысей зэкъуэ тым» и егъэ-
блэгъапIэм  кIуащ, и узын-
шагъэм зэры ригъэIэзэну 
ахъшэ къратыну щIэлъэIуу. 
Ар илъэс ипэ Москва узын-
шагъэ IуэхукIэ щыIащ, ме-
дицинэ Iуэхутхьэбзэу къы-
хуащIахэр сэбэп къыхуэ-
хъуащ. Мы махуэхэм три-
гъэзэн хуейщ. Абыи 
Щхьэ гуэшым жриIащ и лъэ-
Iур зэрыхуагъэзэщIэнур, и 
узыншагъэр ефIэ кIуэжынуи 
ехъуэхъуащ. 

Щхьэгуэш Адэлбий гуапэу 
яIущIащ гуныкъуэгъуэ яIэу 
зыкъыхуэзыгъэзахэм. Дэтхэ-
нэ лъэIури зэхищIыкIащ, хэ-
кIыпIэу щыIэхэр къигъэ лъэ-
гъуащ, чэнджэщ яритащ. 

Тхыгъэри сурэтри 
ГУГЪУЭТ Заремэ ейщ. 

Саугъэтхэмрэ  фэеплъ  тыгъэхэмрэ  хуагъэфащэКъБР-м щыIэ МВД-м 
 щагъэлъэпIащ сабийхэм 
твор чествэмкIэ я урысей-
псо зэпеуэм, «Полицей-
ский дядя Стёпа» фIэщы-
гъэр зезыхьэм, и республи-
кэ Iыхьэм щытекIуахэр. 

САУГЪЭТХЭМРЭ фэеплъ 
тыгъэхэмрэ текIуахэм Iэ щIа-
лъ хьащ къэрал кIуэцI Iуэху-
хэмкIэ министру КъБР-м 
щыIэм и къуэдзэ Бахъуэ Ас-
лъэнрэ ведомствэм дэлажьэ 
Жылагъуэ советым и тхьэ-
мадэ Мэкъушэ Русланрэ.

«Полицейский дядя Стё-
па»-р - ар зэхьэзэхуэ къудей-
къым. АтIэ, ди ныбжьыщIэ 
лъапIэхэ, полицэм и лэжьы-
гъэр зищIысыр нэхъыфIу 
къэфщIэнымкIэ, ди къулы-
къум мыхьэнэшхуэ зэриIэм-
рэ жэуаплыныгъэшхуэ зэры-

нэ жылэ), зи узыншагъэр 
мыщIагъуэ сабийхэм спор-
тым и IэмалымкIэ къы-
щеIэзэ школым.

Депутатхэр ныбжьыщIэ-
хэм ехъуэхъуащ, тыгъэхэр 
хуахьащ. КъищынэмыщIа-
уэ, IуэхущIапIэхэм ахъшэкIэ 
зыщIагъэкъуащ, ахэр зы-

хуэ  ныкъуэ Iэмэп сымэ хэмрэ 
хьэпшыпхэмрэ къащэхун 
папщIэ. ХьэщIэхэм зыща-
гъэгъуэзащ я гъэсэнхэм я 
псэукIэм, зэрырагъаджэм, 
я зыгъэпсэхугъуэр къызэ-
ры зэрагъэпэщым.

КъБР-м и Парламентым
 и пресс-IуэхущIапIэ.

пылъымрэ къывгурыIуэ-
нымкIэ Iэмалщ. Абы фэ 
екIуу фыпэлъэщащ! Фи лэ-
жьыгъэхэм къыхощ хабзэм 
и хъумакIуэхэм ткIиягъ къы-
зэрыддэфлъагъум и мыза-
къуэу, гуапагъэ зыхэлъ дэ-
Iэпыкъуэгъухэу, сыт хуэдэ 
дакъикъэми щIэгъэкъуэн 
 дыхъуну дыхьэзыру къэв-
гъэлъэгъуащ», - жиIащ Ба-
хъуэ Аслъэн. 

Зэпеуэм къагъэхьат рес-
публикэм и щIыпIэ псоми 
къи кIа лэжьыгъэ 30-м 
 щIигъу. Абыхэм хэплъэри, я 
ныбжь елъытауэ текIуахэр 
ягъэнэIуащ.

Илъэси 6 - 8-м хиубыдэхэм 

я деж япэ увыпIэр къыщи-
хьащ Тырныауз къалэм и ли-
цей №1-м щеджэ Джубуев 
Али-СулътIан.

Сэрмакъ къуажэм и курыт 
еджапIэм щыщ БатI Дисанэ 
и IэдакъэщIэкIыр илъэси       
9 - 11 ныбжьым итхэм я деж 
лэжьыгъэ нэхъы фIу къыща-
лъытащ. 

Чеченов С.С. и цIэр зе-
зыхьэ курыт еджапIэм щыщ 
Бозиев Малик илъэс 12 – 14 
хъухэм я деж щытекIуащ. 

«Еплъахэм нэхъ ягу ири-
хьар» дамыгъэ хэхар хуа-
гъэфэщащ Шэджэм къа-
лэм и СОШ №5-м щеджэ 
Беслъэней Имирлан.

Мэкъушэ Руслан текIуахэм 
яжриIащ здынэсам къы щы-
мыувыIэу я ехъулIэныгъэ хэм 
адэкIэ пащэну, заужьыну, я 
хъуэпсапIэхэм хуэкIуэну икIи 
къыхигъэщащ хабзэ хъу мэ 
органхэм я тхыдэм езыхэми 
хэлъхьэныгъэ хуа щIыну 
зэращыгугъыр. 

ЗэIущIэ гуапэм и кIэухыу 
министрым и къуэдзэр 
текIуа ныбжьыщIэхэм ехъуэ-
хъуащ узыншагъэ быдэ яIэ-
ну, я гъэмахуэ зыгъэпсэху-
гъуэр  екIуу ягъэкIуэну. ЗэIу-
щIэр иухащ зэщIыгъуу 
 фэ еплъ сурэтхэр зыт ре гъэ-
хынымкIэ. 

ДЫГУЛЫБГЪУ Жануэс. 

къыкIэрымыху
бзэ зехьэкIэ

Узолъагъу, узоцIыху, си фIэщ уохъу

И щапхъэщ хабзэм 
зэрыщIапIыкIам

Пэжыр  зэи
щIэхъумэгъуафIэкъым 

Накъыгъэм и 21-м епха щыгъуэщIэж да-
уэ дапщэхэр зэрызэфIэкIыу, адыгэхэм я 
тхыдэ гуузыр езыхэм къагупсысыжа гуэру, 
лъэпкъгъэкIуэди хэкухъуэжи щымыIэхха 
хуэ дэу зыгъэIухэр утыкум къимылъадэу 
хъуркъым. 

Я цIэ къипIуэнуи зыхуэмыфащэ, тхыдэ 
щIэ ныгъи зэхэщIыкIи зыбгъэдэмылъ а цIыху 
псынщIэхэм Кавказ зауэр адыгэхэр къуэ кIы-
пIэ къэралхэм зэрахуэжыIэщIамрэ цIыхухэр 
къаубыдурэ гъэру ящэу зэрыщытамрэ къы-
хэкIауэ ягъэув. Псыжь щIыналъэм ис къэ-
закъ хэр хуиту зэрамыгъэпсэум щхьэкIэ, дзэр 
къезыутIыпща императорым «Е, фыкъы дэ-
зэуэн щывгъэти, фи Хэкум фыкъинэ, е Тыр-
кум фыIэпхъуэ» яжриIа нэужь, хамэ къэрал-
хэм фIыкIэ ящыгугъ адыгэхэм игъащIэ лъан-
дэм щыпсэуа я щIыналъэр езыхэм я гу-
къыдэжкIэ ябгынауэщ зэрыжаIэр. 

Дауи, Iуэхур и гуащIэгъуэм нэса нэужь, 
цIыхубэр къэзыгъэпцIэпахэри зыгъэщ хьэ-
рыуахэри къазэрыхэзэрыхьар гурыIуэгъуэщ. 
ИтIани, къытрагъэзэжурэ адыгэхэр зэрагъэ-
къуаншэ «пщылI щэныр» а лъэхъэнэм зекIуэ 
хабзэт. Уегупсысмэ, уащэмэ мынэхъыфIу 
пIэ рэт, уаукIыпэ нэхърэ?! Акъылыншэхэм уе-
дэуэным фIым ухуишэнукъым. Ауэ Iэгу гъэ-
дэлъэныр къэгъэнауэ, дэ езым нэгъэсауэ 
тщIап хъэщ иужьрей илъэс зыбжанэр зэ-
рекIуэкIари абы гукъыдэжрэ хэгъэзыхьыгъэу 
хэтари. Аращ хьэтыр зиIэ урыс тхакIуэхэм я 
гукъэкIыжхэм защIыхуэдгъазэр. 

Венюков Михаил и IэщIагъэкIэ географт. 
Дзэм хэта зыплъыхьакIуэм и нэкIэ илъэгъуащ  
КъухьэпIэ Кавказым 1861-1863 гъэхэм ще-
кIуэ кIар. «Адыгэхэм я Хэкум къинэжыну Iэ-
мал яIа?» упщIэми жэуап пыухыкIа ирет Ве-
нюковым и «Кавказ гукъэкIыжхэм». 

Урысейм 1861 гъэм пщылI мэкъумэшы щIэ-
хэр хуит щащIа къудейт. Ауэ яутIыпщыжа 
щхьэкIэ, абыхэм щIы иратыну иджыри ягу 
пыкIыртэкъым. Зи щхьэр къуажэм къы дэ-
зыхыр къалэм шыгузехуэу фIэкIа щы-
лэжьэфынутэкъым. А Iэмалым псори хуэщIа-
тэкъыми, мэжалIэр куэд хъуауэ, пащтыхьы-
гъуэр хэкIыпIэ лъыхъуэрт. Венюковым 
 зэры жи IэмкIэ, хуит ящIыжагъащIэ мэ къу-
мэшыщIэхэр хэхъуэшхуэкIэ къагъэгугъэурэ, 
Кавказым зэрагъэIэпхъуэнум хуагъэ хьэ-
зырын щIадзат адыгэхэр я Хэкум ирахуну 
унафэ къыщащта лъэхъэнэм. «Къэзакъыу 
зеб гъэтхрэ Кавказым укIуэмэ, щIырэ ахъ-
шэрэ къуатыныр пэж?» - жиIэу къеупщIа цIы-
хухэр зэрыщыIам щытопсэлъыхьыж Венюко-
выр и тхылъым. 

«Адыгэхэм я натIэ хъунур яубзыхуакIэт: уэ-
сыр зэрытекIыу, ахэр Щхьэгуащэ зэпрыкIын 
хуейт, игъащIэ лъандэрэ зытеса щIыхэр дэ 
дгъэIэпхъуэхэм къыхуагъанэу, - етх Венюко-
вым. - Удзыпэр къызэрыхэжу, Воронеж, Там-
бов, Рязань, Курск, Дон, къинэмыщI област-
хэм цIыху минхэр къикIынурэ, Псыжь Iуфэм 
къэ Iэпхъуэнут. Зыгуэр хащIыкIыу пIэрэт а Iуэ-
хум бгырысхэм? СщIэркъым. Ауэ урыс стани-
цэхэр щIэдухуэр, дауи, ахэр нэщIу къэдгъэ-
нэн щхьэкIэтэкъым. Урыс быдапIэхэм ящIы-
Iуж кIэ, къуажэщIэхэри зэраухуэр зылъагъу 
бгырысхэр арагъэнщ 1861 гъэм и шыщхьэуIум 

Кавказым къэкIуа Зи ЩIыхьыр Ин импера-
торым хуэзэным щIыхуэерыщар».

Венюковым и щIэджыкIакIуэр къегъэгугъэ 
«куэд зыщымыгъуазэ гуэрым и гугъу имыщIу 
зэрыхуэмышэчынумкIэ». ИкIи иримыхьэкIыу 
жеIэ граф Евдокимов Николай нэмыщIамэ, 
адыгэхэм я Хэкум къинэну Iэмал зэраIар. 

«Императорыр Кавказым къыщыкIуам 
щыгъуэ, ар занщIэу арэзы хъуат адыгэхэм я 
па шэхэр иригъэблэгъэну, ягу къеуэхэр къыж-
раIэн хуэдэу. А зэманым пащтыхь тетыгъуэм 
иджыри унафэ пыухыкIа къищтатэкъым 
бгырысхэр я щIым ирагъэIэпхъукIыным те-
ухуауэ. Я щIыналъэм гъуэгухэр щыкIуэцIраш-
рэ быдапIэхэр ирагъэувэмэ, абдежым къы-
щыувыIэнкIи хъунут. 1871 гъэм къыдэкIа 
«Алек сандр ЕтIуанэм унафэр зэрызэрихьа 
щIыкIэр» дэфтэрым къызэрыхэщымкIэ, а 
иужь рей хэкIыпIэрт нэхъ зызыхуагъэ хьэ зы-
рыр. «Бгырысхэр я Хэкумрэ зыщагъэпщкIу 
щIыпIэхэмрэ ипхуным цIыхушхуэ зэры-
хэкIуэдэнум, а Iуэхур езыр гущIэгъуншагъэу 
зэрыщытым къыхэкIыу, апхуэдэ унафэм уте-
гушхуэну гугъущ… Зи ЩIыхьыр Иныр бгырыс 
лIыкIуэхэм щахуэзам щыгъуэ, я хабзэхэри, я 
мылъкури къахуигъэнэну, къалэн тралъ-
хьэхэм дэчых щахуищIыну, дзэм папщIэ 
къыIаха ящIхэм я пIэкIэ нэхъыбэж яритыну 
къигъэгугъат, езыхэм гъэру яубыда урыс хэм-
рэ я деж щтапIэ щихьэжахэмрэ къаутIыпщыж 
къудеймэ. Сыт хуэдэ жэуап-тIэ къратар къа-
гъэкIуа нэхъыжьхэм? ЕтIуанэ махуэм ахэр 
аргуэру лъэIуакIуэ къакIуэхэри, «икIэ щIы-
пIэкIэ урысыдзэр Псыжьрэ Лабэ адрыщIкIэрэ 
ирашыжыну, я быдапIэхэр якъутэжыну къы-
паубыдащ». 

Мы дэфтэрым псори пэжу къыщыIуэтэ-
жащ, ауэ къэхъуар зытхыжам имыщIэ гуэри 
хэлъащ а Iуэхум, сэ абы и гугъу сщIынущ. Им-
ператорыр бгырыс лIыкIуэхэм гуапэу яIущIа 
нэужь, Евдокимовыр егъэлеяуэ къэгузэващ 
бгырысхэм императорым яжриIар ядэу, Уры-
сейм и «жьауэм щIэту» я Хэкум къинэжын-
кIэ. Ар абы къигъэхъункIэ Iэмал иIэтэкъым, 
зы бгырыс къэмынэу щIыналъэм ирихуну му-
рад ищIакIэти. Азиатхэр (зи гугъу ищIыр 
адыгэхэрщ – Ч. М.) зэрыжыIэзыфIэщыр зы-
щIэ Евдокимовым адыгэхэм я деж жэщым 
езым къыхуэжыIэщIэ полковник Абдурэхь-
ман яхуигъэкIуащ. Императорым абыхэм зы-
хуей псори къахуищIэнущи, сыткIи елъэIу 
хъу нущ, уеблэмэ урысыдзэр Лабэрэ Псыжьрэ 
зэпрашыжыну паубыдми ягъэ кIынукъым – 
апхуэдэ чэнджэщ яритын папщIэт щIигъэ-
кIуар. Модрейхэри а бзаджагъэм къигъап-
цIэри, къа щыщIар а щыуагъэм кърикIуащ. 
Зэрыс щIэжымкIэ, ар къыщыхъуар Фарс псы 
Iуфэрщ е абы пэгъунэгъуу, Царская стани-
цэр здэщыт щIыпIэм дежщ». 

 Тепщэгъуэм и пщIэр сыт щыгъуи апхуэдиз-
кIэ инщи, цIыхухэм я фIэщ пщIыну гугъущ па-
щтыхьым, е – мыбдежым император Алек-
сандр ЕтIуанэм - гущIэгъуншагъэ зыхэлъ 
унафэ пхэнж ищIауэ. Арагъэнщ Венюковми 
къуаншагъэр генералым деж щынэхъыбэ 
хуэдэу щIытригъэчыныхьыр. Ауэ Евдокимо-
вым и куэзыр щIэхуам ещхьу Iэба император-
ми акъыл нэхъыбэ къызыкъуихыну къыте-
хуэрт. 

Лъэпкъ IуэхухэмкIэ 
къэ рал агентствэм 
(ФАДН) и нэIэ щIэту, 
Лъэп къ хэм я унэмрэ 
Ян дексымрэ накъы-
гъэм и 20 - 22-хэм Мэз-
куу щызэхашащ «Ин-
формацэмкIэ Iэ мэп-   
сы мэ хэмрэ Урысей 
 лъэп къыб зэхэмрэ» зэ -
хуэ сыр. Дызэрыт гъэр 
УФ-м и лъэпкъхэм я 
илъэсу зэрагъэувам 
хыхьэу къызэрагъэпэ-
ща III зэIущIэм ди анэ-
дэлъхубзэм и адыгей 
къудамэри «Яндекс-зэ-
дзэкIакIуэ» програм-
мэм зэрыхагъэхьар хэ-
Iу щIыIу щащIащ. 

«Дэ къыдгуроIуэ бзэр 
дэтхэнэ лъэпкъми зэрызицIыхуж Iэмэпсымэу зэрыщытыр, 
- жиIащ зэхуэсыр къыщызэIуихым агентствэм и унафэщI 
Баринов Игорь. – Хабзэри, лъэпкъ хьэлри, щэнхабзэри 
къы зэтенэн папщIэ, ахэр умыхъумэу хъунукъым, сыту 
жыпIэмэ, бзэр зэрыкIуэду, абы епха псори глобализацэм и 
архъуанэм ирехьэри мэкIуэдыж. Бзэхэр къызэтенэн па-
пщIэ, ар телефонхэми, смартфонхэми, интернет губгъуэми 
итын хуейщ. Иджы ещанэ зэIущIэр идогъэкIуэкIри, ди 
плъа пIэхэм дызэрытеIэбэр нэрылъагъущ. Нобэ щы-
щIэдзауэ  «Яндекс-зэдзэкIакIуэм» 14-нэ бзэ къыхохьэ, ар 
адыгеибзэрщ. Шэч къытесхьэркъым ди лэжьыгъэм къы-
пытщэмэ, абдежми дыкъызэрыщымыувыIэнум». 

Къэрал унафэр зезыгъакIуэ къулыкъущIэхэр, компьюте-
рым бзэр щызыгъэлажьэ IэщIагъэлI нэхъыфIхэр, къэухь 
Iэ р ыщIым хуэIэзэхэр, урысей лъэпкъыбзэхэм елэжьхэр 
зэхуишэсат мы зэIущIэм. 

Къэбэрдей-Балъкъэрым къыбгъэдэкIыу, абы хэтащ «Ян-
декс-зэдзэкIакIуэм» къэбэрдей-шэрджэсыбзэр игъэзэ-
гъэныр зэфIэзыгъэкIахэм яз, «Шэрджэс Ренессанс» зэ-
гухьэныгъэм и унафэщI Жылэгъащтэ Хьэчим. 

Сабийхэр нэхъ дэзыхьэх теплъэгъуэхэр анэдэлъхубзэкIэ 
зэ дзэкIыным Адыгейм щелэжь «Черкесская медиаплат-
форма» гупым и унафэщI ЛIыхъукI Айдемыррэ Къэрал 
IуэхущIапIэхэм ядэлэжьэнымкIэ Яндексым и унафэщI Бол-
ховитянов Александррэ мы зэхуэсым зэгурыIуэныгъэ 
щызэращIылIащ. 

Сыт фейдэуэ къыздихьынур «Яндекс-зэдзэкIакIуэ» про-
граммэм иджыри зы адыгэбзэ къудамэ къызэрыхэхъуам? 
Япэрауэ, абы сыт хуэдэбзэми ирипсалъэ хэхэс адыгэр и хэ-
кубзэм пищIэжыфынущ. ЕтIуанэрауэ, езым хуэдэхэм къа-
кIэрымыху бзэр нэхъ лъэ быдэкIэ мэув, ар интернетым 
щыщызекIуэм деж, ираплъ фэми зехъуэж. Адыгэбзэр зэ-
маным зэрыдекIур, адрейхэм къагъэщхьэпэ Iэмалхэм ари 
зэрыхуэщIар къегъэлъагъуэ мы къэхъуами, ар сыт и лъэны-
къуэкIи ипэкIэ ча хъуа лъэбакъуэщ. 

ХъыбарыщIэр занщIэу хэIущIыIу ищIащ Адыгэ Республи-
кэм и лIыщхьэ КъумпIыл Мурат. «Хъыбар гуапэ къысIэ ры-
хьамкIэ сывдэгуэшэну сопIащIэ, - иритхащ и напэкIуэцIым 
Адыгэ Республикэм и лIыщхьэм. – Адыгэбзэр (зи гугъу 
ищIыр Адыгейм щызекIуэ къудамэрщ – Ч. М.) хабзэкIэ «Ян-
декс-зэдзэкIакIуэ» сервисым кърагъэщтащ. Ар нобэ 
къыща гъэнэIуащ Мэзкуу щекIуэкIа, «ИнформацэмкIэ Iэ-
мэп сымэхэмрэ урысей лъэпкъыбзэхэмрэ» зэхуэсым. Иджы 
а программэр къэзыгъэщхьэпэхэм ди бзэкIэ ятха тхы-
гъэхэр бзи 100-м щIигъукIэ зэрадзэкIыфынущ, а бзэхэми 
кърахыурэ ди бзэм кърагъэзэгъэфынущ. ЗэдзэкIыгъэхэр 
къигъэсэбэпурэ, хэт хуейуэ щытми, адыгэбзэр зри-
гъэщIэфынущ, ди тхакIуэхэмрэ усакIуэхэмрэ я Iэдакъэ-
щIэкIхэр яджыфынущ, адыгэхэм я щэнхабзэ бейр зра-
гъэцIыхуфынущ». 

Зэхуэсым видео IэмалкIэ зыпищIат Осетие Ищхъэрэ-
Алание Республикэм и лIыщхьэ Меняйлэ Сергей. Осе-
тиныбзэр «Яндекс-зэдзэкIакIуэм» япэу кърагъэщтахэм 
язщ. Ар игу къигъэкIыжу, Меняйлэ жиIащ: «Дэтхэнэ 
лъэпкъ ми лъабжьэ хуохъу и тхыдэр, лIэщIыгъуэ куэд 
къызэзынэкIа и хабзэхэр, лъэпкъ хьэлыр, дауэдапщэхэр. 
Ауэ а псори къызэщIэзыубыдэжыр бзэрщ. Бзэр пхъумэху, 
тхыдэри, хабзэри, лъэпкъ хьэлри уохъумэ. Осетием 
щыпсэухэм я мызакъуэу, осетиныбзэр дунейм тет псоми 
ялъэIэсу дымыщIмэ, ди бзэр хуэмурэ кIуэдыжунущ». 

Болховитянов Александр зэрыжиIэмкIэ, Яндексым но-
бэкIэ Iэмал къует газетыжьхэм Урысейм и лъэпкъыбзэхэм-
кIэ укъеджэну. Иджы лъэпкъыбзэхэмкIэ къэухь IэрыщIыр 
къагъэщхьэпэу зэращIынум иужь итхэщ. 

ЩIы Хъурейм зыщуп-
лъыхь мэ, нэхъ зызыужьауэ 
къалъытэ лъэпкъхэр нэры-
лъагъуу утыкум итщ. Ауэ 
щы хъукIэ, зи цIэ ды мыщIэх-
хэхэм, уеблэмэ зи бзэр игъа-
щIэм зэхэдмыхахэм я псэу-
кIэми хэзу хэтщ щапхъэ зы-
хуэпщIыфын гъащIэ зыхэ-
щIэ кIэ. 

Африкэм бзэ 2000-м щIигъу 
щызокIуэ, къэрал 62-рэ итщ, 
абыхэм ящыщу я щхьэ хуитыр 
54-рэщ. Абыхэм язщ «зулу» е 
«зулус» цIэр зезыхьэр. Зи 
бжы гъэр мелуан 16-м нэбла-
гъэ езы лъэпкъыр зэры зэ-
джэж «изулу» псалъэр «уафэ» 
мыхьэнэм къытекIауэ хуагъэ-
фащэ. Ипщэ Африкэ рес-
публикэм (ЮАР) хыхьэ Квазу-
Натал щIыналъэрщ зулусхэр 
нэхъыбэу щыпсэур. «Свази», 
«метабеле», «нгонти» - ап-
хуэдэ фIэщыгъэ гъэщIэгъуэн-
хэр яIэщ зулусхэм я адрей къу-
дамэхэм. Нобэ зи гугъу тщIы-
нур мы лъэпкъым и фIэхъус 
зэIэпыхыкIэрщ. 

«Савубонэ», - жеIэ зулусым, 
зыгуэрым сэлам щрихкIэ. 
«Ши кобэ», - къыпедзыж 
жэуап  тыныр къызылъысым. 
«Сэ узолъагъу» - аращ къра-
гъэкIыр «савубонэ» фIэхъу-
сым. КъикI дыдэм и гугъу 
пщIы мэ: «Сэ уэ узолъагъу, 
мы хьэнэшхуэ узот, уасэ зэст 
цIыхуу ущытщ». 

«ФIэхъус, дауэ ущыт?» - ап-
хуэдэщ бзэхэм я нэхъыбэм 
щызекIуэ сэлам зэIэпыхыкIэр. 
А упщIэм и жэуапым зыри 
пэп лъэркъым, уи фIэщу епты-
ну ухуежьэми, емыкIу укъа-
щIынущ. ФIэхъус упщIэм те-
ухуа гушыIи щыIэщ уеблэмэ. 
«Хэт гутехуэгъуейр?» - жаIэри 
щIэупщIати: «Дауэ ущыт жы-
пIэу уеупщIа нэужь, зэрыщыт 
ды дэр къыбжезыIэр», - жа Iащ. 

«Савубонэ» жыIэгъуэр уи 

пащхьэм ит цIыхум зэрызыте-
бухуапхъэ Iэдэбым и зы Iы-
хьэщ. Абы къегъэлъагъуэ зу-
лусхэр гумащIэу зэрызэде-
кIуэкIыр. Мы псалъэм и къа-
рур апхуэдизкIэ инщи, 
щ ы  уами, бэлэрыгъами, лъэ-
пэрэпами ар зэхихамэ, цIыху-
бэм и щIыб къахуигъэзэнкIэ 
мышы нэжу, игу-и щхьэ зэтоу-
вэж. Ипэ жыпIэкIи аракъэ 
цIыху узыншэ хъужыр: адрей-
хэм япэ IэщIэу зызымы лъы-
тэжыр, цIыхубэ гъащIэм езым 
и IыхьэфI хэзылъхьэну хэтыр. 

Мы псалъэр дуней хъурейм 
цIэрыIуэ щызыщIар профес-
сор Сэнг Питерщ. Зулусхэм я 
псэукIэр иджри, езыхэр зэры-
зэпсалъэри, ящымыщхэм зэ-
рахущытри зэхигъэкIауэ щы-
тащ абы. Профессорыр къи-
гъэуIэбжьат зыужьыныгъэм 
пэIэщIэу къалъытэ мы лъэп-
къыжьым цIыхур псэм и узы-
фэ хьэлъэхэм зэрыщахъумэ-
фымрэ Европэм щыпсэухэр 
зэрылIыкI щытыкIэхэм тыншу 
къызэрырашыжымрэ. 

Зулус лъэпкъыр Африкэм 
нэхъ зыщызыужьахэм язщ. 
Зулусхэм я пащтыхьыгъуэкIэ 
йоджэ Квазу-Натал щIына-
лъэм. Африкэм и къуэкIыпIэ 
лъэ ныкъуэм хуэзэ я щIыпIэр 
Инд хышхуэм къеухъуреихь. 
Квазулу районым и гъусэу 
ЮАР-м хагъэхьэн ипэ, зу-
лусхэр щыпсэу Натал щIына-
лъэм щыпсэухэм XIX лIэщIы-
гъуэм зыкъаIэтри, Инджы-
лызым езэуауэ щытащ. Абы 
иужькIэ зэгъунэгъу лъэпкъи-
тIым республикэ зэгуэт къы-
хащIыкIащ, Квазулу-Натал и 
цIэу. 

Я щэнхабзэри, гъащIэм зэ-
рыбгъэдыхьэ гупсысэкIэри, 
дуней тетыкIэри яхъумэжы-
фащ зулусхэм. «Савубонэ» 
пса лъэм и мыхьэнэм нэхъри 
зебгъэубгъумэ, къыпхуихы-

нур нэхъыбэжщ: «Си гулъытэр 
зэрыщыту уэ пхуэгъэзащ, 
укъыз гуроIуэ, узыхуэныкъуэр 
зыхэсщIэну, узыщышынэр 
къэс щIэну хуит сыкъэщI. Сэ 
усщыщым хуэдэу, узэры щы-
тым хуэдэу укъызощтэ, узи-
Iыхьэщ». 

Зулусхэм я «савубонэ»-м ди 
нэр фIэзыгъэнар фэри къыв-
гурыIуа къыщIэкIынщ. Адыгэ-
хэм «фIыуэ узолъагъу» зэры-
жаIэм зыгуэркIэ идогъэщхь 
ар. ГушыIэ защIу, адыгэхэр 
лъэпкъ пхъашэу, зэхуэIэфIын 
ямыхьэлу, лъагъуныгъэ пса-
лъэ кIэ зэдэмыгуэшэ фы ххэ 
хуэ дэу жаIэурэ, куэдым «фIы-
уэ узолъагъу» псалъэм и мы-
хьэнэр нэм и плъэкIэм хуа-
хьын щIадзащ. Ауэ ипэжы-
пIэкIэ «фIыуэ лъагъун» жиIэм 
къикIынкIи хъунур уи пащхьэ 
ит цIыхум нэфIкIэ узэре-
плъырщ, фIы фIэкIа зэрыхуу-
мыгъэфащэрщ, и дагъуэ къы-
у мылъыхъуэу, узэрыхуэ арэ-
зыр зэрызыхебгъащIэрщ. 
ФIыуэ ялъагъум щышынэр-
къым. ФэрыщIыгъэншэу, къа-
гъэпудыным хуэмысакъыу, я 
пащхьэ итщ. ЦIыхур лъагъу-
ным къикIыр иджырей психо-
логхэм къагъэщхьэпэрей 
«эмпатие», «гудзакъэ» пса-
лъэм хуэпхьыфынущ. Абы 
ури гъусэну пфIэфIыныр, хьэ-
мэ езыр къыбдалъагъуну зы-
хуэбгъэфэщэныр арагъэн-
къым мы псалъэм къиубыд 
тIэ кIур. ЦIыхур фIыуэ плъагъу-
мэ, абы и щытыкIэри, ар зэ-
гупсысри, зызыхуиунэтIри 
къыб гурыIуэну, нэгъуэщIу 
жы  пIэмэ, а цIыхум зытебухуэ-
ну, и дуней еплъыкIэр къабыл 
пщIыну тэмакъкIыхьагъ пху-
рокъу. Армыраи «савубонэ»-
ми кърагъэкIыр?! 

 Зулусхэм а псалъэр жаIэ 
 къудеймэ, Iуэхур зэфIэкIауэ 
къалъытэркъым. Ар зыже-

пIэм и нэм гуапэу ущIэплъэн 
хуейщ, зыхищIэр зыхэпщIэу, 
къыбжиIэнкIи хъуну псоми 
ухуэбэшэчу. Зулусхэм я фIэщ 
мэхъу цIыхум уемыIусэу, нэ 
къудейкIэ IэплIэ хуэпщIыфы-
ну, абы и дахагъми, адрейхэм 
зэремыщхьми, уэ езым уэщ-
хьынкIи зэрыхъунуми гу лъып-
тэфыну. ЦIыхугъэ хъужри 
ара къэ?! Апхуэдэу узэбгъэ-
дэтмэ, хэкIыпIэ пхэнж къозы-
гъэлъыхъуэ Iуэху зэхуэмыхъу-
хэми нэгъуэщIынэкIэ уо-
плъыж. «Савубонэ»-м и щэху 
нэ хъыщхьэращи, ар зэIэпызы-
ха цIыхуитIым я зэхуакум 
дзыхь къыдоувэ. 

«ЦIыхум уебзэджэкIыну, 
абы зыхуэбгъэгусэну хуит 
узыщI щхьэусыгъуэхэр къыу-
мы лъыхъуэу, ар фIыуэ щIэп-
лъагъупхъэхэр, фIыщIэ щIы-
хуэпщIыпхъэхэр къэлъы-
хъуэ», - нэхъ дахэжу къеIуатэ а 
гупсысэр Тэбризий Шэмс. 

Антрополог Роско Джон 
«лъэпкъ къыкIэрыхуахэр» 
игъэ сэну, ахэр чыристаны-
гъэм къыхуриджэну и мураду, 
яхыхьауэ щытащ зулусхэм. 
Британием и лъабжьэ щIи-
гъэувахэм язт ахэр а зэ-
маным. Илъэс 25-кIэ ядэп-
сэуащ  Роско мы лъэпкъым, 
ап щIондэху езым и нэгум 
щIэкIахэри итхыжащ. 

Зэгуэрым щIэныгъэлIыр 
къуа жэ дэхуэха гуэрым кIуэри, 
сабий гуп зэхуишэсащ. Жыг 
лъабжьэм пхъэщхьэмыщхьэ 
изу зэрылъ матэ щIигъэувэри, 
«хэт япэ нэсми, абы естынущ» 
яжриIащ. «Зы, тIу, щы!» - жи-
Iэу, сабийхэр зэрыщIигъап-
хъуэу, мо гупыр IэпэкIэ зэрыу-
быдхэри, псори зэгъусэу ежэ-
лIащ жыгымрэ абы и 
 лъабжьэм щIэт матэмрэ. Ци-
вилизацэм и лIыкIуэу зы-
къызыщыхъуж лIым илъэ-
гъуар зэригъэщIэгъуэнур 

ищIэр тэкъым. Арати, «Сыт зэ-
гъусэу фыщIэжар?» - жиIэри 
яхэупщIыхьащ. Жэуапу къра-
та «Обонато» псалъэм къи-
кIыр  къыгурагъэIуэфакъым. 
«Дэ псори дызэдопсэу», - ап-
хуэдэ гуэрущ ар зэрызэб-
дзэкIыфынур. Сэ сызыгъэп-
сэур уэри узэрыпсэурщ. Зыри 
и закъуэ насыпыфIэ хъуфыну-
къым, абы и унагъуэр, и къуа-
жэр, и благъэхэр имыгъусэмэ. 
А гупсысэр щIэлъу къы щIэ-
кIащ мо мыхьэнэншафэ 
зраплъ лъэпкъым и псэукIэ 
хабзэм. 

Африкэ Ипщэм щыщ «ба-
мембэ» лъэпкъым цIыхубэм 
екъуэншэкIахэр гъэщIэгъуэну 
щаущий. Зыгуэрым имыщIап-
хъэ ищIамэ, цIыкIуи ини зэ-
хуос ри, ягъэкъуаншэр къау хъу-
реихь. ЯгъэукIытэну, ягъэ пу-
дыну загъэхьэзыру аракъым. 
Къуэншар утыкум итыху, дэт-
хэнэ зыми абы фIыуэ дилъэ-
гъуахэр къеIуэтэж. Махуэ зыб-
жанэкIэ щекIуэкI щыIэщ мы 
дауэдапщэр. ИкIэм-икIэжым, 
цIыхур къэзыухъуреихьахэр 
зэ хокIуэтыжри, чэзу-чэзууэрэ 
«щIэпхъаджащIэм» IэплIэ 
 хуащI. ЦIыхум и Iейр кIэраха-
уэ, щIэрыщIэу псэуну «къагъэ-
щIэрэщIэжа» хуэдэу аращи, 
езыри афIэкIа Iейм хуеп-
лъэкIыжынукъым. 

Дауи, псалъэ дахэхэр ма-
щIэкъым. Махуэ къэс къыб-
жьэдэкIхэми яхэплъэгъуэфы-
нущ мыхьэнэ куурэ гур хэзы-
гъахъуэ гуапагъэрэ. А мы-
хьэнэхэм я купщIэ пэжыр 
зэрыдутIыпщыр арагъэнщ ди 
бзэ зехьэкIэм и дагъуэ нэ-
хъыщхьэр. Дызэхъурджэуэ-
ныр щхьэ нэхъ тыншу къы-
дэхъу лIэу пIэрэ, зым адрейр 
зэрызэхэтщIыкIым и нэщэнэ 
гумащIэбзэм нэхърэ? Е абы-
хэм я IэфIыр димыфIэщу 
куэдыIуэрэ зэрыжытIэм щIа-
ха? Хьэмэ «савубонэ» зэры-
жаIэм хуэдизрэ «фIыуэ узо-
лъагъу» тхужымыIэрэ? 

Къэбэрдей-Балъкъэ ры м  и къэралы-
гъуэр илъэси 100 зэрырикъум и щIыхь-
кIэ къызэIуаха «Сквер 100-летия» зы-
гъэп сэ ху пIэм хэт гъуазджэмкIэ галереем 
къы щызэIуахащ Москва щыпсэу ди хэ-
куэгъу, сурэтыщI цIэрыIуэ Кахадэ (Чэ-
гъэду) Зак и лэ жьыгъэхэм я гъэлъэгъуэ-
ныгъэ. 

НАЛШЫК къалэм зегъэу жьынымкIэ 
«Платформа» институтым и унафэщI Шы-
хъуэстэн Оксанэ зэхыхьэр къыщызэIуихым 
жиIащ Зак нэхъапэIуэкIэ утыку щигъэлъэ-
гъуа, адыгэ IуэрыIуа тэр, щэнхабзэр, тхы-
дэр, лъэпкъ хъугъуэфIыгъуэхэр зи лъаб-
жьэ и гупсысэхэмрэ еплъыкIэхэмрэ къы-
зы хэщ и лэжьыгъэхэм иджыри къы зэ-
рыпищэр. Абы щIигъужащ зи Iуэху 
бгъэ дыхьэкIэ, зыми емыщхь хъэтI, дуней 
лъагъукIэ зиIэж Зак и лэжьыгъэхэр нэ-
гъуэщI хэм зэрахэмыгъуащэр.

Америкэм и Штат Зэгуэтхэм хыхьэ Па-
терсон къалэм щыпсэу адыгэ унагъуэм 
къыщыхъуа ди хэкуэгъу художник Чэгъэду 
Зак анэдэлъхубзэр фIыуэ зэригъэ-
шэрыуэмрэ лъэпкъ хабзэм зэрыщыгъуа-
зэмрэ умыгъэщIэгъуэн плъэкIыркъым. Хэ-
кужьым пэIэщIэми, хэхэс адыгэхэр лъэпкъ 
хабзэм зэрыщIапIыкIым ар и щапхъэщ. И 
ныбжьыр илъэс 16 щрикъум ар япэу 
Къэбэрдей-Балъкъэрым къэкIуащ икIи 
иужьрей илъэс 13-м Москва щопсэу. Зак 
дипломат IэщIагъэм хуеджащ икIи ири-
лэжьащ. СурэтыщIым и Iэдакъэ къыщIэкIа 
лэжьыгъэхэр мызэ-мытIэу Москваи 
 Налшыки щигъэлъэгъуащ. Къалащхьэм 
Иджы рей гъуазджэхэмкIэ и музейм мы 
махуэхэм и лэжьыгъэхэм щыщ щагъэлъа-
гъуэ. 

- Зыщыщ лъэпкъкIи, зэрыт ныбжькIи, 
зыпэрыт IэщIагъэкIи зэмыщхь цIыху куэд  
и лэжьыгъэхэм зэрызэхуашэсыр насы-
пышхуэщ. Зак Налшык къызэрытхуеблэ-
гъам, абы сурэтыщI гъуазджэм зэфIэкI ин 
зэрыщиIэм дрогушхуэ икIи дрогуфIэ. Аме-
рикэм и Штат Зэгуэтхэм къыщалъхуа, Мос-
ква щыпсэу Зак ящыщщ зи щэнхабзэр 
 куууэ зыхэзыщIэ, хэкужьым ис куэдым 
ефIэкIыу адыгэбзэр зыIурылъ, абы ири-
гупсысэ, дуней псом и цIыху гъэщIэгъуэн-
хэм, - жиIащ «Горянка» газетым и редактор 
нэхъыщхьэ, драматург, публицист, усакIуэ 
Къаныкъуэ Заринэ. – Си щхьэкIэ Зак и 
псэукIэм, и лэжьыгъэхэм сыкIэлъыплъыну 
сфIэгъэщIэгъуэнщ. Зытет гъуэгур мы-
тыншми, зэрыхузэфIэкIкIэ хигъахъуэу, 
 гъуазджэ лъэмыжым гъуни нэзи зэри-
мыIэр къигъэлъагъуэу, и лэжьыгъэхэм 

купщIэш хуэ яхилъхьэу къогъуэгурыкIуэ. 
Тхьэм адэкIи иригъэфIакIуэ!

- Зак и лэжьыгъэхэр зэфэзэщ хуэдэу 
къызэрыпщыхъум укъыщигъащтэ щыIэщ. 
КъызыхэкIа адыгэ лъэпкъым къикIуа 
тхыдэм, и псэукIэм теухуауэ нэм къимыу-
быд куэд къызэщIаубыдэ, дяпэкIэ къи-
гъэщIыну нэгъунэ хыхьэу. Тхьэм куэдрэ 
тхуигъэпсэу! - къыхигъэщащ КъБР-м и 
цIыхубэ артист, балетмейстр Думэныщ 
Iэулэдин.

КъБР-м и цIыхубэ художник, литографи-
емкIэ IэпщIэлъапщIэ Пащты Алим къыхи-
гъэщащ, гъуазджэр IэщIагъэ нэхъ гугъу-
хэм ящыщми, еш имыщIэу абы хэлъхьэны-
гъэ хуэзыщIыр ехъулIэныгъэ иным зэры-
хуэкIуэр, Зак сурэтыщI гъуазджэм и жанр, 
Iэмал нэхъ гугъухэм зрипщытами, ар 
фIыуэ къызэрехъулIэр, и лэжьыгъэхэр 
щIэх -щIэхыурэ Налшык зэрыщигъэлъа-
гъуэм папщIэ фIыщIэ зэрыхуэфащэр. 

Зак зэрыжиIэмкIэ, и лэжьыгъэхэм къы-
щегъэлъагъуэ, зыщыщ лъэпкъым емы-
лъытауэ, дэтхэнэ зы цIыхуми пэгъунэгъу 
Iуэхугъуэхэр. Иджырей лэжьыгъэхэм я 
 гугъу пщIымэ, абы щыдолъагъу адыгэм ди 
гъащIэм къыгуэхыпIэ имыIэу епха IуэрыIуа-
тэм и лIыхъужьхэр, Iэдииху и чэщанэр, 
лъэпкъ фэилъхьэгъуэхэр, адыгэшыр, уа-
нэр, мамырыгъэмрэ зэкъуэтыныгъэмрэ я 
дамыгъэ шабзищыр, вагъуэ пщыкIутIыр, 
нэгъуэщIхэри. 

- Си лэжьыгъэхэм я плъыфэм фIыцIэр 
ебэкIыу къыпщыхъуми, ар нэкъыфIэщI 
 къудейщ. Зэ еплъыгъуэкIэ абыхэм щыгъуэ, 
блэкIам и гузэвэгъуэ яхэлъу къыпщы-
хъуми, нэхъыщхьэу къэзгъэсэбэпыр илъэ-
си 150-кIэ узэIэбэкIыжмэ, си лъэпкъэ гъу-
хэр щыпсэуа Кавказ Ищхъэрэм и щIырщ. 
Гу зэрылъыфтащи, сыкъызыхэкIам, си 
 лъабжьэм, ди нобэм, къэкIуэнум гулъытэ 
ин хузощI, - жиIащ Зак.

Абы фIыщIэ яхуищIащ гъэлъэгъуэны-
гъэм зыкърезыгъэхьэлIахэм, псалъэ гуапэ 
къыхужызыIахэм, выставкэр къызэрагъэ-
пэщынымкIэ дэIэпыкъуэгъу хъуа и лэжьэ-
гъухэмрэ ныбжьэгъухэмрэ. 

Зэхыхьэм къыщыпсэлъащ сурэтыщI 
Мазло Эдуард, Къанкъул Мурат, нэгъуэщI-
хэри. Гъэлъэгъуэныгъэр дызэрыт мазэм и 
кIэ пщIондэ екIуэкIынущи, гупыж зыщIхэр 
феплъыну Iэмал фиIэщ. Мыри дыщIыз-
гъунут: Зак и лэжьыгъэхэм ящыщ Къэбэр-
дей уэрамым и лъэс зекIуапIэм дежи ща-
гъэуващ. 

ТЕКIУЖЬ Заретэ. 
Сурэтхэр Къарей Элинэ трихащ. 

Мэлбахъуэ Тимборэ и цIэр зе-
зыхьэ Лъэпкъ библиотекэм зэIу-
щIэ гуапэ щекIуэкIащ. Абы ира-
гъэблэгъат филологие щIэныгъэ-
хэмкIэ доктор, профессор, Къэ-
бэрдей-Балъкъэрым Гуманитар 
къэхутэныгъэхэмкIэ и институ-
тым адыгэ литературэмкIэ и 
секторым и щIэныгъэ лэжьакIуэ 
нэхъыжь, Урысейм и ТхакIуэхэм я 
зэгухьэныгъэм хэт ХьэкIуащэ 
 Мадинэ. ЗэIущIэр теухуат иджы-
благъэ къыдэкIа и романыщIэм. 
«Страна Насып» - аращ фIищар 
Мадинэ и IэдакъэщIэкIым.

ХЬЭКIУАЩЭМ и щIэныгъэ лэ-
жьыгъэ нэхъыщхьэхэр: «Литера-
турные архетипы в художествен -
ных произведениях адыгских писа-
телей», «Мифоэпические образы и 
мотивы в фольклоре, литературе и 
искусстве» монографиехэр, и пуб-
лицистикэ IэдакъэщIэкIхэр щы зэ-

хуэхьэса «В поисках утраченного 
смысла» тхылъыр. Псори зэхэту 
щIэныгъэ лэжьыгъэу 150-м щIигъу, 
монографиеу 7 итхащ абы. Ди къэ-
ралым къыщыдэкI журнал цIэ-
рыIуэхэм, «Вопросы литературы» 
жы хуиIэри яхэту, мызэ-мытIэу къы-
техуащ и тхыгъэхэр, Урысейм 
къыщыдэкI, лъэпкъ зэмылIэужьы-
гъуэхэм я тхакIуэхэм я Iэдакъэ-
щIэкIхэм хухэха антологиехэм 
 ихуащ, бзэ куэдкIэ зэрадзэкIащ. 
Къэбэрдей къэрал драмэ театрым 
2025 гъэм щагъэуващ Мадинэ и 
адэшхуэ ЩоджэнцIыкIу Алий и 
 гъащIэм теухуауэ итха «Неотос-
ланные письма» пьесэм къытра-
щIыкIа спектаклыр. 

Мадинэ и щIэныгъэ-къэхутэны-
гъэ лэжьыгъэхэм къыдэкIуэу икIи 
тхакIуэщ. 2009 гъэм къыдэкIащ абы 
и «Дорога домой» повестыр. А гъэ 
дыдэм ар къытехуауэ щытащ 
«Дружба народов» журналым. Абы 

гуапэу тетхыхьауэ щытащ ди рес-
пуб ликэми нэгъуэщI щIыналъэхэми 
къыщыдэкI газетхэмрэ журнал-
хэмрэ, еджа цIыхухэми ягу дыхьат. 
Иджы ХьэкIуащэм ди пащхьэ 
 кърилъхьащ и тхыгъэщIэ - «Страна 
Насып» зыфIища романыр. Абыи 
щIэджыкIакIуэхэр щыIущIащ 
«Друж ба народов» журналым и 
 напэкIуэцIхэм. ТхакIуэм, хабзэ зэ-
рыхуэхъуауэ, мы и IэдакъэщIэкIми 
лъабжьэ хуищIар тхыдэ фэеплъщ, 
лъэпкъым и щхьэ кърикIуа Iуэхущ, 
щIэблэхэм я зэпыщIэныгъэрщ. 
Ахэр Мадинэ къытхузэIуех адыгэ 
унагъуэшхуэм, абы исхэр гъащIэм и 
гугъехьу зыIууэхэм, зи адэр зы фIэ-
кIуэда ныбжьыщIэр балигъ зэ -
рыхъу щIыкIэм дыщигъэгъуа зэ-
кIэрэ. Романым еджэну Iэмал зиIа-
хэм ар гунэс ящыхъуащ, но бэрей 
гъащIэм, гъэсэныгъэм, цIыху зэху-
щытыкIэм ухэзыгъаплъэ, уры сыбзэ 
къулейкIэ тха IэдакъэщIэкIщ. Ма-

динэ и тхыгъэхэр къыбоцIыху 
ящIэлъ философие гупсысэ куум-
кIэ, цIыхум и псэкупсэ къулеигъэм 
хуищI гулъытэшхуэмкIэ. 

ЦIыхушхуэ къыщызэхуэсат биб-
лиотекэм и пэшым. Абыхэм я нэ-
хъыбэр хуейт къэпсэлъэну, Мадинэ 
и гуащIэм и гугъу зыщIыфынур, и 
цIыху щIыкIэм, и IэдакъэщIэкIхэм 
ящIэлъ гупсысэм тепсэлъыхьыфы-
нур куэдти. ХьэкIуащэм и гъащIэм-
рэ и гуащIэмрэ зэIущIэр къы зэ-
зыгъэпэщахэм къызэхуэсахэр 
 хагъэгъуэза иужь, романым теп-
сэлъыхьын щIадзащ. Зэп къ рыхауэ, 
купщIафIэу тхыгъэм и гугъу зыщIа-
хэм ящыщ зыщ Кавказ Ищхъэрэ 
федеральнэ университе тым и Гу-
манитар институтым Хэку, дуней-
псо литературэхэмкIэ и кафедрэм  
и профессор Бронская Людмилэ. 

ИСТЭПАН  Залинэ. 
Сурэтхэр  Къарей Элинэ  трихащ. 

Насыпым  и  лъахэ

Илъс къэси хуэдэу, ди 
республикэм мы гъэми 
Iэтауэ щагъэлъэпIащ Са-
бийхэр хъумэным и дуней-
псо махуэр. Абы теухуа 
 гуфIэгъуэ, нэгузыужь Iуэ-
ху гъуэхэр куэду къы щы-
зэрагъэпэщащ щIыналъэм 
хиубыдэ щIыпIэхэм, къа-
лэхэм. Налшык и закъуэ ще-
кIуэкIащ махуэщIыр зы-
хуэгъэпса цIыкIухэм яхуэ-
гъэзауэ 20-м нэс. 

ЦIЫХУШХУЭ щызэхуэсат 
ХьэтIохъущокъуэм и жыг ха-
дэм. Сыхьэтыр 10-м щIи-
дзэри, абы сабийхэм папщIэ 
пщIэн шэу лэжьэн щыщIа-
дзащ пар кым и аттракцион-
хэм. Налшыки республикэм 
и нэгъуэщI жылэхэми ящыщ 
ныбжьыщIэ щэ бжыгъэхэм 
апхуэдэ IэмалыфIыр къа-
гъэсэбэпу, аттракционым и 
хъыринэ зэмылIэужьыгъуэ-
хэм исащ, утыкухэм щы-
джэгуащ, къалэм и зоопар-
кым ис псэущхьэ хьэлэмэт-
хэр зрагъэлъэгъуащ.. 

Махуэшхуэм кърихьэлIа-
хэм папщIэ паркми Налшык 
и хьэблэ зэмылIэжьыгъуэ-
хэми концерт зыбжанэ ще-
кIуэкIащ. Апхуэдэхэт, Гъуаз-
джэмкIэ сабий школ №1-м, 
«Эрудит» сабий творчест-
вэмкIэ центрым, Щэнхабзэ 

Къэбэрдей-Балъкъэрым 
футболымкIэ и мыгъэрей 
зэхьэзэхуэр гум къинэну 
къы щIэкIынщ джэгугъуэ 
щIа гъуэ къэмынэу зэIущIэ 
гуэрхэр е зыбжанэ щагъэIэп-
хъуэу. Абы щыгъуэми зэпе-
уэм хэтыр гуп пщIыкIутIщ 
зэрыхъур. 

ЗЭРЫФЩIЭЖЩИ, тхьэма-
хуэ ипэкIэ щыIа джэгугъуэм 
хыхьэ зэIущIи 6-м ящыщу 3-р 
ягъэIэпхъуащ. Иужьрейми ап-
хуэдэу зы ящIащ. Щхьэусы-
гъуэхэр, дауи, зэмылIэужьы-
гъуэщ икIи фIэкIыпIэншэу 
къыщIэкIынщ. АрщхьэкIэ ап-
хуэдиз гъэIэпхъуэм зэпеуэр 
фаджэ ещI икIи бэнэныгъэр 
ягъэкIащхъэ. Къапщтэмэ, да-
уэ къызэрыпщIэнур псори хэ-
зыгъащIэ «Тэрчым» хэт хьэр-
хуэрэгъу нэс хуэхъунуми, абы 
къыкIэлъеIэ «Логоваз»-м зэIу-
щIибл иригъэкIуэкIарэ апхуэ-
диз дыдэ очко фIэкIа зы фIэ-
мыкIуэда «Спартак-Д»-р зэ-
рыджэгуар тхуэмэ?! Бабугент 
и командэр турнир таблицэм 
иджыпсту щыетIуанэщ, нал-
шыкдэсхэр щыетхуанэщ. Хьэ-
лэмэтращи, джэгугъуэ псоми 
хэта «Черкес»-р, «7 Вершин-
Шалушка»-р, «Бедик»-р иужь 
дыдэ увыпIэхэм щытщ.

Иужьу щыIа зэIущIитхум 
 къахэгъэщхьэхукIыпхъэщ 
 Балъкъ Iуфэ щекIуэкIа зэпэ-
щIэтыныгъэ гуащIэр. Иджыри 
къэс зэ фIэкIа къыхамыгъэ-
щIа «Малка»-м къригъэблэ-
гъат апхуэдэ дыдэу щIэзыдза 
«Логоваз»-р. Къищынэмы-
щIа уэ, абыхэм я пашэ Умар 
Азэмэтрэ Мокаев Тауланрэ 
 гъуащхьауэхэм я зэпеуэм 
и къукIэ щызэныкъуэкъурт 
икIи хьэлэмэтт а тIум я зэны-
къуэкъуныгъэм укIэлъыплъы-
ну. 

Ебгъуанэ дакъикъэм Уэзро-
къуэ Азрэт-Алий балъкъ дэс-
хэр япэ иригъэщащ. Арщ-
хьэкIэ Бабугент къикIахэр 
къыдихыжащ Мокаев Таулан. 
25-нэ дакъикъэм абы япэ-
щIыкIэ бжыгъэр зэхуэдэ 
ищIы жащ, итIанэ, загъэпсэхуу 
къихьэжа иужькIэ, ардыдэм 
етIуанэ топри хэгъэрейхэм 
яхудигъэкIри, «Логоваз»-м те-

кIуэныгъэр къыхуихьащ. Къи-
щынэмыщIауэ, «Малка»-м и 
пашэ Умар Азэмэти тежы-
жащ. Иджы, зэхьэзэхуэ зэ-
рыщIидзэрэ я хьэрхуэрэгъу-
хэм топи 10 яхудигъэкIауэ Мо-
каевым гъуащхьауэхэм я зэ-
пеуэм бжьыпэр щиIыгъщ. 
Умар Азэмэт мы зэIущIэм 
къы щыхэжаныкIакъым икIи 
зыкIэ абы къыкIэрыху хъуащ.

Къэбэрдей-Балъкъэрым и 
чемпиону зэрыщытыр псоми 
ягу къигъэкIыжащ Алътуд и 
«Искра»-м. Яныкъуей щыIэу 
абы хэгъэрейхэм я гъуэм топ 
11 (!) дигъэкIащ. 

Гу лъытапхъэщ иужь джэгу-
гъуэм щыIа зэIущIитхум 
 ящыщу плIыр хьэщIэхэм зэ-
рахьар. Зи гугъу тщIахэм къи-
щынэмыщIауэ, «Тэрчымрэ» 
«Урыхумрэ» бжыгъэшхуэкIэ 
Шэджэмрэ Щхьэлыкъуэрэ 
щытекIуащ. Хэгъэрейхэм я 
щIыхьыр зыхъумэжыфар 
 «Ислъэмейм» и закъуэщ. Ар-
гудан къикIа «Бедик»-м и 
 гъуэм абы жэуапыншэу то-
пиплI дигъэкIащ.

АдэкIэ щыгъуазэ фы хуэт-
щIынщ Къэбэрдей-Балъкъэ-
рым футболымкIэ 2026 гъэм 
и гъэмахуэ зэхьэзэхуэм и зи 
чэзу зэIущIэхэм къарикIуа 
бжыгъэ псоми: «Малка» 
(Малкэ) - «Логоваз» (Бабу-
гент) - 1:2, «Яникой-1961» 
(Яныкъуей) - «Искра» (Алъ-
туд) - 2:11, «Черкес» (Шэджэм) 
- «Тэрч» (Тэрч) - 0:6, «7 Вер-
шин-Шалушка» (Щхьэлы-
къуэ) - «Урыху» (Урыху) - 4:7, 
«Ислъэмей» (Ислъэмей) - 
«Бедик» (Аргудан) - 4:0.

«Спартак-Д» (Налшык) - 
«Псыкуэд-Марвил» зэIущIэр 
ягъэIэпхъуащ.

ДызыхуэкIуэ щэбэтымрэ 
тхьэ махуэмрэ къыкIэлъыкIуэ 
джэгугъуэр зэхэтынущ. А ма-
хуэхэм зэIущIэн хуейщ: мэ-
къуауэгъуэм и 6-м - «Псыкуэд-
Марвил» - «Малка»; мэкъуауэ-
гъуэм и 7-м - «Логоваз» - 
 «Яникой-1961», «Тэрч» - «7 
Вер шин-Шалушка», «Искра» - 
«Черкес» командэхэр. 

ХЬЭТАУ  Ислъам. 

зыужьыныгъэмкIэ IэнатIэм, 
Къэзанокъуэ Жэбагъы и цIэр 
зэрихьэу къалащхьэм дэт 
 гъуазджэмкIэ еджапIэм, 
«Зодчий» сабий архитек-
турэмкIэ школым, «Иоканто» 
уэрэдымкIэ студием, нэ-
гъуэщI творческэ IуэхущIа-
пIэхэм я IэщIагъэлIхэмрэ 
гъэ сэнхэмрэ къызэрагъэпэ-
ща зыкъэгъэлъэгъуэныгъэ-
хэр, театр теплъэгъуэ кIэщI-
хэр. 

А махуэм гулъытэ хэха зы-
гъуэтахэм ящыщщ зи узын-
шагъэм сэкъат иIэ сабийхэр. 
Апхуэдэ ныбжьыщIэ 200-м 

щIигъум Налшык и Дэшхуей 
хадэм щахуэзащ КъБР-м и 
Iэтащхьэм и щхьэгъусэ КIуэ-
кIуэ Лианэрэ сабий ом-
будсмен Бэдракъ Iэминэрэ. 
А бзылъхугъэ гу щабэхэм са-
бийхэм псалъэ дахэ куэд 
жраIащ, гъащIэм сыт хуэдэ 
лъэпощхьэпо щыхуэзэми, 
дап щэщи къэралыр, жыла-
гъуэр щIэгъэкъуэн къазэры-
хуэхъунур къыхагъэщу. КIуэ-
кIуэ Лианэ хэхауэ ехъуэхъуащ 
цIыкIухэм я адэ-анэхэм, шы-
Iэныгъэ, узыншагъэ, ехъу лIэ-
ныгъэ яIэну зэригуапэр жи-
Iэу. 

ГуфIэгъуэ махуэр Iэтауэ 
щагъэлъэпIащ Сабийхэмрэ 
щIалэгъуалэмрэ я творчест-
вэмкIэ республикэ уардэу-
нэми. Абы и гупэм къит 
 утыкушхуэр хуэбгъадэ хъу-
нут зи нэгум нур кърих са-
бийхэр щыкуэд, гукъыдэжрэ 
дэрэжэгъуэрэ псоми къезыт 
макъамэ дахэхэр щытепщэ 
тенджызышхуэм. Мыбдеж 
ипэжыпIэкIэ щынэры-
лъагъут сабиигъуэр гъащIэм 
щыщ Iыхьэхэм щыщу те-
лъыджэхэмкIэ гъэнщIа, 
фIэщ хъуныгъэ къызэры мы-
кIуэхэм къару щаIэ, дэтхэнэ 
махуэми щIэ гуэр къызы-
дэкIуэ лъэхъэнэ хьэлэмэту, 
гъэщIэгъуэну зэрыщытыр. 

Сабийхэм гукъинэж ящы-
хъуащ зэхыхьэ куэдыр зы-
гъэдэха, таурыхъ цIэрыIуэхэм 
«къыхэкIа» лIыхъужьхэм я 
зыкъэгъэлъэгъуэныгъэхэри. 
Ахэр щыIащ сабийхэр ща-
гъасэ социальнэ IуэхущIапIэ 
псоми. 

Махуэшхуэм епха гуфIэ-
гъуэ зэхыхьэхэм пщыхьэщ-
хьэм щыпащащ Зэгуры Iуэ-
ныгъэм и утыкум. Абдежи 
щекIуэкIащ балигъи сабии 
куэду къызрихьэлIа щэнха-
бзэ пшыхь дахэ. 

ЖЫЛАСЭ  Маритэ.
Сурэтхэр  Къарей Элинэ  

трихащ.  

Бахъсэн къалэм щыIэ 
«Джэдыкъуэ Плъыжь» спорт 
комплексым иджыблагъэ 
ще кIуэкIащ Урысейм и Ку-
бокыр 2026 гъэм къэхьы -
ным хуэунэтIауэ шууейхэм          
я зэхьэзэхуэ. Гъуэгуанэ 
кIыхь зэпычыным теухуа 
 зэпеуэм хэтащ ди къэралым 
и щIыналъэ куэ дым я 
спортсмену 108-рэ. 

ХЭГЪЭРЕЙХЭМ нэмыщI, я 
зэфIэкIхэр абы щагъэлъэ-
гъуащ Къэрэшей-Шэрджэ-
сым, Дагъыстэным, Адыгейм, 
Шэшэным, Кърымым, Осетие 
Ищхъэрэ-Аланием, Санкт-Пе-
тербург, Мэзкуу къалэхэм, 
Мэзкуу, Ленинград, Пензэ об-
ластхэм, Краснодар, Ставро-
поль щIыналъэхэм я лIы-
кIуэхэм. 

Зэпача гъуэгуанэхэм я кIы-
хьагъым елъытауэ шууейхэр 
зыхэта шыгъажэхэм щыте-
кIуащ Тау Аслъэнбэч («Нао-
ми Ездэч» шым тесу, КъБР), 
Осиповэ Викторие («Акуна-
Ма тата», Ставрополь край), 
Боттаев Темырлан («Найт», 

Къэбэрдей-Балъкъэрым Ухуэныгъэм -
рэ ЖКХ-мкIэ и министерствэм къызэри-
тамкIэ, «ГъащIэм хуэщIа инфраструк-
турэ» лъэпкъ пэхуэщIэмрэ «Къалэдэсхэм 
я псэукIэр егъэфIэкIуэн» къэрал проек-
тымрэ къыщыгъэлъэгъуа Iуэхугъуэхэм 
япкъ иткIэ КъБР-м цIыхухэр куэду 
щызэхуэс и щIыпIэхэр иужьрей илъэсхэм 
жыджэру къагъэщIэрэщIэж е щIэхэр 
 щаухуэ.

ЖЫПIЭНУРАМЭ, мы гъэм ирагъэжьа 6-нэ 
урысейпсо интернет IэIэтым ди республи-
кэм и муниципалитет 11-м зэIузэпэщ ира-
гъэщIыну я щIыпIэу 26-рэ къыщагъэлъэ-
гъуащ. Абыхэм ящыщу щырыщ къалъос 
Налшык, Шэджэм, Прохладнэ, Май къа-
лэхэм, адрейхэм псоми - тIурытI. НобэкIэ 
IэIэтым хэтащ Къэбэрдей-Балъкъэрым и 
цIыху 40000-м щIигъу, Налшык къалэм 
щыпсэухэм ящыщу мини 9-р яхэту. 

Республикэм и къалащхьэм зэIузэпэщ 
щрагъэщIыну къагъэлъэгъуа щIыпIищым 
япэ ищащ Ватутиным и цIэр зезыхьэ уэра-
мым зыгъэпсэхупIэ къыщызэгъэпэщыным 
теухуа пэхуэщIэр. Абы щхьэкIэ Iэхэр яIэтащ 
цIыху 4700-м нэблагъэм. 115-нэ Кавказ 
 шуудзэм и цIэр зезыхьэ паркымрэ Киро-
вымрэ Кулиевымрэ я цIэхэр зезыхьэ уэ-
рамхэр щызэхыхьэм деж иIэ апхуэдэ жыг 
хадэ цIыкIумрэ щхьэкIэ зэхуэдэу Iэ яIэтащ 
 къалэдэс 2800-м. 

Урысей интернет IэIэтыр мэкъуауэгъуэм и 

12 пщIондэ екIуэкIынущ икIи дэтхэнэ зыми 
Iэмал иIэщ зэIузэпэщ ирагъэщIыну, япэ 
 игъэщыпхъэу къалъытэ щIыпIэхэр къа-
гъэлъэгъуэну.

Апхуэдэуи, КъБР-м Ухуэныгъэмрэ 
 ЖКХ-мкIэ и министерствэм къызэритам -
кIэ, «Къалэдэсхэм я псэукIэр егъэфIэ -
кIуэн» къэрал пэхуэщIэм ипкъ иткIэ 2019 - 
2025 гъэхэм Дзэлыкъуэ щIыналъэм цIыху-
хэр куэду щызэхуэс и щIыпIэу 20 зэIузэ пэщ 
щащIащ. 

Псалъэм къыдэкIуэу, Каменномост къуа-
жэм Лыхьым и цIэр зезыхьэ уэрамым тет 
жыг хадэ цIыкIур нэгъабэ зыхуей хуагъэ-
защ. Апхуэдэ лэжьыгъэхэр щрагъэкIуэкIы-
ну къащыпэщылъщ Приречнэ жылэм и 
Къэбэрдей уэрамымрэ Сэрмакъ къуажэм и 
Почтовэ уэрамымрэ хиубыдэ жыг хадэ 
цIыкIухэми. 

Мыгъэрей урысейпсо интернет IэIэтым 
къыщагъэлъэгъуащ Дзэлыкъуэкъуажэм и 
ЗыгъэпсэхупIэ аллеемрэ Зэныбжьэгъугъэм 
и паркымрэ. 

Аруан щIыналъэм щыщу урысейпсо 
IэIэтым Нарткъалэ къыщигъэлъэгъуащ 
 Гъурфым и цIэр зезыхьэ уэрамым тет унэ 
№26-м деж иджырей зыгъэпсэхупIэ зэпэщ 
щрагъэухуэну, Тэрчокъуэм и цIэр зезыхьэ 
уэрамым тет унэ №№85, 87-хэм я инфра-
структурэр къагъэщIэрэщIэжыну. 

Лэжьыгъэхэм щыпэрыхьэнур 2027 гъэрщ. 

ЩЭУЕЙ  Былэ.

ГъэпцIагъэкIэ 
зыIэригъэхьащ

КъБР-м щыIэ МВД-м Эко-
номикэ шынагъуэншагъэм-
рэ коррупцэм пэщIэ ты ным-
кIэ и управленэм и лэ жьа-
кIуэхэм къыщIагъэщащ 
щIы пIэм щыщ хьэры чэ ты-
щIэм зэрихьэ хабзэншагъэр. 
Абы къэрал мылъкур гъэп-
цIагъэкIэ зыIэригъэхьащ. 

ПОЛИЦЕЙХЭМ зэраубзы-
хуамкIэ, илъэс 47-рэ зи ныбжь 
цIыхухъум, мэкъумэш хозяй-
ствэ фирмэхэм я зым, мэкъу-
мэш-фермер хозяйствэм я 
унафэщIу, 2025 гъэм и мэ-
къуауэгъуэм IуэхущIапIитIми 
къабгъэдэкIыу субсидие 
 къыдихыну зыхуэфащэ Iэна-
тIэм захуигъэзащ. Iуэхур зэ-
хьэлIа министерствэм Iэри-
гъэхьащ мэл гуартэ зэригъэ-
хъумкIэ тхылъ нэпцIхэр. 

Республикэм мэкъумэш хо-
зяйствэмкIэ и министерст -
вэм а лъэIур диIыгъри, цIыху-
хъум и мэкъумэш фермэм 
зригъэужьын папщIэ сом мин 
600, етIуанэ хозяйствэм щхьэ-
кIи сом мин 900-м щIигъу 
 къратащ. ЗэрызэхагъэкIам-
кIэ, хьэрычэтыщIэм къыIэ ры-
хьа бюджет мылъкур зыхуэ-
гъэпсауэ жыхуиIар мыхъуу, 
езым и мурадхэм тригъэкIуэ-
дащ. 

Налшык УМВД-м и следст-
веннэ къудамэм уголовнэ 
Iуэху хэр къиIэтащ УФ-м и  УК-м 
и 159-нэ статьям и 3-нэ Iыхьэм 
ипкъ иткIэ. 

 
ПцIым фIым 

ухуишэркъым 

Илъэс 47-рэ зи ныбжь нал-
шыкдэс цIыхубзым креди-
тым ехьэлIа гъэпцIагъэ илэ-
жьауэ шэч зэрыхуащIым 
 теухуа Iуэхур КъБР-м щыIэ 
МВД-м Уголовнэ къэлъы-
хъуэныгъэмкIэ и управле-
нэм зэхегъэкI. 

ЗЭКIЭ наIуэ къащIахэм 
 къы зэрыхэщымкIэ, цIыхуб-
зым мо бильнэ гуэдзэнымкIэ 
банкым хуигъэхьащ кредит 
къратыным ехьэлIа лъэIу, ав-
томашинэ къищэхун хуэдэу. А 
 д эф тэрым гъусэ хуищIащ 
транспортыр щэн-къэ щэху-
ным те щIыхьа зэгурыIуэны-
гъэ нэпцIыр. 

ЛъэIум хэплъэри, финанс 
IуэхущIапIэм диIыгъащ цIы-
хубзым сом мелуан 1,5-рэ 
щIы хуэу иратыныр. Ахъшэр 
къыIэрыхьэри, шэч зыхуа-
щIым езыр зыхуейм тригъэ-
кIуэдащ, щIыхуэри банкым 
иритыжакъым. 

Налшык УМВД-м и ОП №1-м 
уголовнэ Iуэху къиIэтащ            
УФ-м и УК-м и 159-нэ статьям 
и 3-нэ Iыхьэм ипкъ иткIэ .

Зыгъэхьэзырар
БАХЪСЭН  Ланэщ.

Урысейм и Кубокым щIобэн

Пензэ область), Тембот Ди -
нэ («Гавазе ибн Исто», Ады-
гей), Къалэ Мухьэмэд («Ко-
лорадо», КъБР), Годзоевэ 
Даринэ («Бадр», КъБР), Тем-
бот Андзор («Лидер», Ады-
гей), Ныр МуIэед («Светэ», 
КъБР), Кузинэ Анастасие 
(«Герат-Сэр», Мэзкуу къалэ), 
Мэлбахъуэ Мухьэмэд («Нур», 
КъБР).

Зэхьэзэхуэм къыщыхэжа-

Пензэ область) Тембот Ди-

ЗэхуэсыпIэхэр къагъэщIэрэщIэж

ныкIахэм кубокхэр, медалхэр, 
щIыхь тхылъхэр, фэеплъхэр, 
ахъшэ саугъэтхэр иратащ. 
Шыгъажэм щагъэджэгуащ 
псори зэхэту сом зы мелуан.

Шууейхэм я зэпеуэр къы-
зэрагъэпэщащ УФ-м Шы 
спор тымкIэ и федерацэмрэ 
Бахъсэн къалэ админист-
рацэмрэ, Урысей спорт фон-
дыр къадэIэпыкъуу. 

КЪУЭЖЕЙ Iэдэм.


